
''SEHUBUNGAN ini,
beta telah pun

memperkenankan beberapa
reformasi penting, termasuk

reformasi ekonomi
(economic reforms),

yang diharapkan dapat
memenuhi hajat kita

untuk mempelbagaikan
ekonomi negara''.
- Titah Sempena
Menyambut Awal

Tahun Baharu
Masihi 2016.

''...DAN Allah mengasihi
orang-orang yang

suka membersihkan
diri''.

- Firman Allah
Subhanahu Wata'ala

dalam Surah
at-Taubah : 108.

6 APRIL 2020 /

Berita Utama

PELBAGAI langkah interim
diambil bagi mendukung,
menangani cabaran
COVID-19

DAFTAR dalam talian
mudahkan, pertingkat
proses pengagihan kurma

135

Maklumat setakat 5 APRIL 2020, 5:00 petang

1
73

Pelantikan Setiausaha Tetap
(Prestasi dan Korporat)

BANDAR SERI BEGAWAN, Ahad, 5
April. - Pada menjunjung titah perintah
Kebawah Duli Yang Maha Mulia Paduka
Seri Baginda Sultan Haji Hassanal Bolkiah
Mu'izzaddin Waddaulah ibni Al-Marhum
Sultan Haji Omar 'Ali Saifuddien Sa'adul
Khairi Waddien, Sultan dan Yang
Di-Pertuan Negara Brunei Darussalam,
dengan ini dimaklumkan bahawa
Kebawah Duli Yang Maha Mulia Paduka
Seri Baginda Sultan dan Yang Di-Pertuan
Negara Brunei Darussalam telah
mengurniakan titah perkenan bagi Yang
Mulia Dayang Suraya binti Haji Jaidin,

Timbalan Jurukira Agung di Jabatan
Perbendaharaan, yang pada masa ini
sedang menjalani penempatan selaku
Penasihat Pengarah Kedua (Second
Director's Advisor) di Pejabat
Konstituensi Asia Development Bank di
Manila untuk dilantik menjadi
Setiausaha Tetap (Prestasi dan Korporat)
di Kementerian Kewangan dan
Ekonomi.

Tarikh pelantikan pegawai berkenaan
berkuat kuasa mulai Isnin, 12 Syaaban
1441 Hijrah bersamaan 6 April 2020
Masihi.

Rukyah
anak bulan
Ramadan

1441 Hijrah,
23 April

BANDAR SERI BEGAWAN, Sabtu,
4 April. - Mahkamah-Mahkamah
Syariah Negara Brunei Darussalam
mengumumkan kepada orang ramai,
terutama umat Islam di Negara Brunei
Darussalam bahawa pada menjunjung
titah perkenan Kebawah Duli Yang
Maha Mulia Paduka Seri Baginda Sultan
Haji Hassanal Bolkiah Mu'izzaddin
Waddaulah ibni Al-Marhum Sultan Haji
Omar 'Ali Saifuddien Sa'adul Khairi
Waddien, Sultan dan Yang Di-Pertuan
Negara Brunei Darussalam, maka Yang
Berhormat Yang Di-Pertua Majlis
Ugama Islam dengan ini memaklumkan
bahawa ketetapan 1 Syaaban 1441
Hijrah adalah jatuh pada Khamis, 26 Mac
2020.

Maka berikut dengan itu, Nisfu Syaaban
bagi Tahun 1441 Hijrah jatuh pada petang
Rabu malam Khamis, 8 April 2020
Masihi.

Berikut dengan itu juga, ketetapan bagi
merukyah anak bulan Ramadan 1441
Hijrah akan dilakukan pada petang
Khamis, 29 Syaaban 1441 Hijrah
bersamaan 23 April 2020 Masihi di
tempat-tempat berikut, iaitu Menara DST,
Bangunan DST Headquarters, Lebuhraya
Tungku; Bukit Agok, Jerudong, Daerah
Brunei dan Muara; Tanjung Batu, Pekan
Muara, Daerah Brunei dan Muara; Bukit
Amboq, Daerah Tutong; dan Bukit Lumut,
Daerah Belait.

Siaran Akhbar : Mahkamah Rayuan
Syariah, Negara Brunei Darussalam

Tiada kes baharu
dicatatkan,langkah

pencegahan tetap dipatuhi

YANG Berhormat Menteri Kesihatan ketika hadir pada Sidang Media bagi Situasi Terkini
Jangkitan COVID-19 yang diadakan di Dewan Al-'Afiah, Kementerian Kesihatan. Turut hadir,
Yang Berhormat Menteri di Jabatan Perdana Menteri dan Menteri Kewangan dan Ekonomi II.

Oleh : Khartini Hamir
Foto : Muhammad Asri Haji Awang Abas

BANDAR SERI BEGAWAN, Ahad, 5
April. - Kementerian Kesihatan ingin
memaklumkan bahawa tidak ada kes
baharu yang disahkan dijangkiti
COVID-19 di negara ini dan sekali gus
menjadikan jumlah keseluruhan kes
COVID-19 di Negara Brunei Darussalam
kekal sebanyak 135 kes setakat ini.

Walau bagaimanapun, penularan wabak
COVID-19 ini masih belum berakhir dan
orang ramai masih perlu mematuhi

langkah-langkah pencegahan bagi
mengurangkan risiko penularan wabak
tersebut daripada berleluasa.

Menteri Kesihatan, Yang Berhormat
Dato Seri Setia Dr. Awang Haji Md.
Isham bin Haji Jaafar menyatakan
mengenai perkara tersebut pada Sidang
Media bagi Situasi Terkini Jangkitan
COVID-19 yang diadakan di Dewan
Al-'Afiah, Kementerian Kesihatan.

Ke muka 3

Muka 6

SOKONGAN, kerjasama
semua bantu tangani
COVID-19 penting

Muka 10

Muka 21

INGIN tingkatkan industri
kreatif, perfileman
tempatan

Muka 4

KKBI rangsang kesedaran
realisasikan Wawasan Negara 2035

HALUANHARI ISNIN 6 APRIL 2020

MENTERI Hal Ehwal Ugama, Yang
Berhormat Pehin Udana Khatib
Dato Paduka Seri Setia Ustaz Haji
Awang Badaruddin bin Pengarah
Dato Paduka Haji Awang Othman
semasa berucap pada Majlis
Penutup Konvensyen Kepimpinan
Belia Islam (KKBI) 2020 pada Sabtu,
5 Rejab 1441 Hijrah bersamaan
29 Februari 2020 Masihi di Pusat
Persidangan Antarabangsa, Berakas.

Ke muka 10



HARI ISNIN 6 APRIL 2020NASIONAL 3

Pengasingan diri hanya di tempat disediakan kerajaan

Kementerian Kesihatan ingin memaklumkan bahawa bermula
5 April 2020, semua orang yang tiba di Negara Brunei
Darussalam adalah dikehendaki untuk menjalani pengasingan
diri di tempat-tempat pengasingan yang disediakan oleh
kerajaan sahaja, manakala menjalani pengasingan sendiri di
rumah masing-masing adalah tidak lagi dibenarkan.

Tiada kes baharu disahkan dijangkiti COVID-19 setakat
5 April 2020

Kementerian Kesihatan ingin memaklumkan bahawa tidak
ada kes baharu yang disahkan dijangkiti COVID-19 di negara
ini. Oleh yang demikian, jumlah keseluruhan kes COVID-19 di
Negara Brunei Darussalam kekal sebanyak 135 kes setakat
ini.

Sementara itu, sebanyak tujuh lagi kes yang dirawat di Pusat
Pengasingan Kebangsaan telah disahkan sembuh dan
dibenarkan untuk pulang ke rumah, membawa jumlah
keseluruhan yang telah sembuh kepada 73 orang.

326 tamatkan tempoh pengasingan diri

Setakat ini, seramai 326 orang telah menamatkan tempoh
pengasingan diri di tempat-tempat pengasingan yang
disediakan oleh kerajaan dan dibenarkan untuk pulang ke
rumah masing-masing. Sejak awal Januari 2020, sebanyak
8,129 ujian makmal bagi COVID-19 telah dijalankan, yang
membawa nisbah kepada 1 dalam 54 orang ramai yang sudah
dibuat pemeriksaan bagi COVID-19.

Jangan terlalu awal berasa selesa, bekerjasama lakukan
penjarakan sosial

Orang ramai diseru agar jangan terlalu awal berasa selesa
dengan pengumuman jumlah tiada jangkitan dicatatkan kerana
penularan wabak masih sahaja boleh berlaku pada bila-bila
masa dan di mana sahaja.

Penekanan kepada penjarakan sosial dan fizikal masih saja
ada, serta penjagaan kebersihan diri dari semasa ke semasa
masih turut ditekankan, kerana jika dilihat pada negara-negara
yang tertentu yang sebelum ini sudah terkawal namun sekarang
kini telah melakukan lockdown dan ini berlaku pada
negara-negara yang sudah membangun, dari sana jelas
menunjukkan kejadian seperti ini tidak sepatutnya berlaku,
tetapi disebabkan orang ramai leka dan lalai dan terdapat
sebilangannya sudah mula keluar rumah maka hal ini terjadi.

Langkah interim mendukung sektor swasta tertentu
menangani cabaran COVID-19

Langkah interim untuk mendukung beberapa sektor swasta
tertentu dalam menangani cabaran-cabaran hasil dari
menularnya COVID-19 di negara ini telah sedang dilaksanakan
seperti yang telah dipersetujui dengan beberapa pihak tertentu
bagi membantu sektor-sektor tertentu yang telah dikenal pasti
seperti sektor perhotelan, restoran dan sebagainya.

Antaranya ialah dengan memberikan 30 peratus diskaun ke
atas kadar sewa bangunan kerajaan kepada Perusahaan Mikro,
Kecil dan Sederhana (PMKS) mengikut sektor sasaran iaitu
seperti sektor pelancongan, hospitaliti (termasuk hotel dan
Lodging House yang berdaftar), restoran dan kafe,
pengangkutan penumpang udara dan air (Ayer) untuk
membantu mengurangkan kos operasi kepada
pengusaha-pengusaha.

Selain itu, turut memberikan 15 peratus diskaun untuk bil-bil
air dan elektrik ke atas sektor sasaran yang dimaksudkan juga
sebagai langkah untuk membantu mengurangkan bebanan
terhadap kos operasi syarikat terhadap sektor yang
dimaksudkan, dan terkini ialah dengan subsidi pembayaran gaji
sebanyak 25 peratus kepada pekerja tempatan di PMKS yang
mempunyai pekerja seramai 100 orang dan ke bawah, selama
tiga bulan.

Tiada kes baharu
dicatatkan, langkah

pencegahan tetap dipatuhi
Oleh : Khartini Hamir

Foto : Muhammad Asri
Haji Awang Abas

YANG Berhormat Menteri
Kesihatan menjelaskan Situasi
Terkini Wabak COVID-19 di Sidang
Media yang berlangsung di Dewan
Al-'Afiah, Kementerian Kesihatan.

Juga turut hadir, Menteri di
Jabatan Perdana Menteri dan
Menteri Kewangan dan Ekonomi
II, Yang Berhormat Dato Seri Setia
Dr. Awang Haji Mohd. Amin Liew
bin Abdullah.

Sementara itu menurut Yang
Berhormat Menteri Kesihatan,
sebanyak tujuh lagi kes yang
dirawat di Pusat Pengasingan
Kebangsaan telah disahkan
sembuh dan dibenarkan untuk
pulang ke rumah, membawa
jumlah keseluruhan yang telah
sembuh kepada 73 orang.

Ini bermakna terdapat 61 kes
yang masih dirawat di Pusat
berkenaan, dan daripada jumlah
tersebut, tiga orang masih dalam

keadaan kritikal dan memerlukan
bantuan mesin pernafasan di Unit
Rawatan Intensif di Pusat tersebut,
di mana salah seorang daripadanya
masih memerlukan bantuan mesin
tambahan Heart / Lung Machine
(ECMO), dan selebihnya adalah
dalam keadaan yang baik.

Yang Berhormat Menteri
Kesihatan juga turut
mengongsikan, jumlah
keseluruhan mereka yang telah
menamatkan tempoh kuarantin
menurut Akta Penyakit Berjangkit
Penggal 204 ialah seramai 2,065
orang dan hanya tinggal 280 orang
sahaja yang masih menjalani
kuarantin.

Dalam pada itu, seramai 113
orang lagi telah menamatkan
tempoh pengasingan diri di
tempat-tempat pengasingan yang
disediakan oleh Kerajaan dan
dibenarkan untuk pulang ke rumah
masing-masing, membawa kepada
jumlah keseluruhan seramai 326
orang.

Sejak awal Januari 2020,
sebanyak 8,129 ujian makmal bagi
COVID-19 telah dijalankan, yang
membawa nisbah kepada 1 dalam
54 orang ramai yang sudah dibuat
pemeriksaan bagi COVID-19.

Sehubungan itu, Kementerian
Kesihatan sangat menghargai
segala usaha dan kerjasama yang
telah diberikan oleh semua pihak,
sama ada daripada pihak agensi
kerajaan, agensi bukan kerajaan,
badan sukarelawan dan orang
ramai sendiri yang telah

sama-sama memainkan peranan
dalam memastikan pengawalan
wabak COVID-19 di Negara
Brunei Darussalam dilaksanakan
dengan lancar.

Namun demikian, Yang
Berhormat Menteri Kesihatan turut
mengingatkan dan menegaskan
sebagaimana yang telah
dinyatakan beberapa kali sebelum
ini, walaupun keadaan wabak
COVID-19 di negara ini adalah
terkawal, namun negara kita masih
di bawah ancaman kemasukan
virus tersebut dari negara luar.

Oleh itu terangnya, kita masih
perlu melakukan langkah
berjaga-jaga termasuk terus
mengamalkan penjarakan sosial
atau fizikal (social / physical
distancing), mengamalkan
kebersihan diri dan menjaga etika
ketika batuk atau bersin serta
mengelakkan perkumpulan ramai,
mengurangkan daripada
mengunjungi ke gedung-gedung
perniagaan beramai-ramai dan
hanya keluar sekiranya perlu
sahaja.

''Kita perlu ingat mengingati
risiko penularan masih wujud
walaupun ia terkawal. Jika kita
leka, keadaan boleh berubah
dengan sekelip mata dan kejadian
yang tidak diingini seperti
lockdown mungkin terjadi,'' tegas
beliau.

Untuk maklumat lanjut dan
perkembangan terkini, orang ramai
boleh melayari Laman Sesawang
Kementerian Kesihatan iaitu
www.moh.gov.bn atau
menghubungi Talian Nasihat
Kesihatan 148 (pada bila-bila masa
sahaja) atau melalui aplikasi
healthinfo.gov.bn.

Jangan terlalu awal berasa selesa
BANDAR SERI BEGAWAN,
Ahad, 5 April. - Menteri
Kesihatan, Yang Berhormat Dato
Seri Setia Dr. Awang Haji Md.
Isham bin Haji Jaafar pada Sidang
Media bagi Situasi Terkini
Jangkitan COVID-19 yang
diadakan di Dewan Al-'Afiah,
Kementerian Kesihatan, petang
tadi ketika menjawab beberapa
pertanyaan dari pihak media sekali
lagi menegaskan dan
mengingatkan orang ramai untuk
tidak mudah leka dan lalai.

Menurut beliau, orang ramai
jangan terlalu awal berasa selesa
dengan pengumuman jumlah tiada
jangkitan dicatatkan kerana
penularan wabak masih sahaja
boleh berlaku pada bila-bila masa
dan di mana sahaja.

''Penekanan kepada penjarakan
sosial dan fizikal masih saja ada
serta penjagaan kebersihan diri
dari semasa ke semasa masih turut

ditekankan, kerana jika kita lihat
pada negara-negara yang tertentu
yang sebelum ini sudah terkawal,
namun sekarang kini mereka telah
melakukan lockdown dan ini
berlaku pada negara-negara yang
sudah membangun, dari sana jelas
menunjukkan kejadian seperti ini
tidak sepatutnya berlaku, tetapi
disebabkan orang ramai leka
dan lalai, dan terdapat
sebilangannya sudah mula keluar
rumah maka hal ini terjadi,'' terang
beliau.

Jelas Yang Berhormat lagi, kita
perlu ingat bahawa kejadian kes
pertama ialah pada 9 Mac yang lalu
dan penutupan semua sempadan
keluar dan masuk ke negara ini
telah mula dikuatkuasakan pada
sekitar 20 Mac, dari itu, dengan
tempoh dua minggu jarak tersebut
kita perlu ingat bahawa masih
ada orang yang keluar dan masuk
ke negara ini dan ini

adalah sebenarnya amat
membimbangkan.

Oleh demikian, adalah wajar
bagi pihak kerajaan lebih-lebih
lagi pihak Kementerian Kesihatan
menyarankan untuk tidak terlebih
dahulu membenarkan untuk
dibuka sebarang fasiliti seperti
sport centre, restoran dan
sebagainya memandangkan gap
atau jarak ruang daripada kes
pertama dan penutupan semua
sempadan masih terlalu signifikan
bagi penularan wabak itu berlaku,
lebih-lebih lagi kita tidak
mengetahui tahap penularan di
negeri-negeri jiran kita sama ada
melalui community spread atau
sebagainya dan dari itu, kita

mestilah berjaga-jaga, tegas Yang
Berhormat lagi.

Seperti dinyatakan tambah Yang
Berhormat, tempoh minima
ialah 28 hari dari zero-case
dicatatkan dan negara baru sahaja
mencatatkan zero-case pada hari
pertama hari ini.

Dari itu sarannya, kita hendaklah
sentiasa ingat mengingati dan
sentiasa mengambil langkah
berjaga-jaga, jika tidak segala apa
yang diusahakan selama ini
akan menjadi useless tidak
berhasil, oleh yang demikian,
kita perlulah berkorban sedikit
masa lagi bagi membendung
penularan wabak ini dari terus
berlaku.

Oleh : Khartini Hamir
Foto : Muhammad Asri Haji Awang Abas

YANG Berhormat Menteri
Kesihatan pada Sidang Media
bagi Situasi Terkini Jangkitan
COVID-19 yang diadakan di Dewan
Al-'Afiah, Kementerian Kesihatan.

Pelbagai langkah interim
diambil bagi mendukung,

menangani cabaran COVID-19
BANDAR SERI BEGAWAN,
Ahad, 5 April. - Menteri di Jabatan
Perdana Menteri dan Menteri
Kewangan dan Ekonomi II, Yang
Berhormat Dato Seri Setia Dr.
Awang Haji Mohd. Amin Liew
bin Abdullah pada Sidang
Media bagi Situasi Terkini
Jangkitan COVID-19 yang
diadakan di Dewan Al-'Afiah,
Kementerian Kesihatan, petang
tadi dengan menjawab beberapa
pertanyaan dari pihak media,
antaranya mengenai usaha
kerajaan dalam membantu
pengusaha Perusahaan Mikro,
Kecil dan Sederhana (PMKS) dan
bekalan bantuan perubatan yang
telah dirampas.

Yang Berhormat berulang
kali menjelaskan berbagai-bagai
langkah interim untuk mendukung
beberapa sektor swasta tertentu
dalam menangani cabaran-cabaran
hasil dari menularnya COVID-19
di negara ini telah sedang
dilaksanakan seperti yang telah
dipersetujui dengan beberapa
pihak tertentu bagi membantu
sektor-sektor tertentu yang telah
dikenal pasti seperti sektor
perhotelan, restoran dan
sebagainya.

Antaranya ialah dengan
memberikan 30 peratus diskaun ke
atas kadar sewa bangunan kerajaan
kepada PMKS mengikut sektor
sasaran iaitu seperti sektor
pelancongan, hospitaliti (termasuk
hotel dan Lodging House yang
berdaftar), restoran dan kafe,
pengangkutan penumpang udara
dan air untuk membantu
mengurangkan kos operasi
kepada pengusaha-pengusaha
yang dimaksudkan.

Selain itu, turut memberikan 15
peratus diskaun untuk bil-bil air
dan elektrik ke atas sektor sasaran
yang dimaksudkan juga sebagai
langkah untuk membantu
mengurangkan bebanan terhadap

kos operasi syarikat terhadap
sektor yang dimaksudkan, dan
terkini ialah dengan subsidi
pembayaran gaji sebanyak 25
peratus kepada pekerja tempatan di
PMKS yang mempunyai pekerja
seramai 100 orang dan ke bawah
selama tiga bulan.

Pemberian subsidi ini adalah
bertujuan untuk membantu
meringankan beban kepada PMKS
khususnya kepada pekerja-pekerja
tempatan yang menerima gaji
pokok sebulan BND1,500 dan ke
bawah; dan mencarum dengan
Tabung Amanah Pekerja (TAP).

Ini juga termasuk bantuan untuk
PMKS seperti para peladang
menyertai e-platforms bagi
pemadanan perniagaan (business
matching) yang lebih berkesan, di
mana jelas Yang Berhormat lagi,
Darussalam Enterprise (DARe)
akan bekerjasama dengan
beberapa service provider
untuk membantu peniaga-
peniaga memasarkan barangan
masing-masing secara dalam talian
(online) dan langkah ini juga
adalah bertujuan untuk membantu
dan memberi peluang serta
insentif kepada peniaga-peniaga,
khususnya PMKS untuk
menggunakan e-platform dalam
menjalankan dan mengekalkan
perniagaan mereka dengan lebih
berdaya tahan dan berdaya saing.

Yang Berhormat juga
memberitahu, berikutan penularan
wabak ini juga telah
menyebabkan peningkatannya
jumlah pengambilan pekerja
daripada kalangan sektor swasta,
dan ini adalah satu perkembangan
yang positif, di mana pihak swasta
juga berusaha membantu pihak
kerajaan untuk sama-sama
membantu memberikan peluang
pekerjaan, agar dapat membantu
pihak dan individu tertentu itu
menjana pendapatan dan
seterusnya dapat mengukuhkan

YANG Berhormat Menteri di Jabatan
Perdana Menteri dan Menteri
Kewangan dan Ekonomi II semasa
Sidang Media bagi Situasi Terkini
Jangkitan COVID-19 yang diadakan
di Dewan Al-'Afiah, Kementerian
Kesihatan.

keadaan ekonomi mereka
masa kini dan tidak hanya
bergantung kepada pihak kerajaan
semata-mata.

Seterusnya Yang Berhormat
menjelaskan bahawa isu mengenai
bekalan bantuan perubatan yang
telah dirampas (hijacked)
pihak-pihak tertentu adalah
berikutan kebimbangan dunia
ketika ini mengenai penularan
wabak COVID-19 di seluruh dunia
yang secara tidak langsung
turut meningkatkan keperluan
(demand) untuk mendapatkan
bekalan bantuan perubatan
berkenaan.

Ia merupakan satu persaingan
antara beberapa buah negara dan
kerajaan-kerajaan tertentu,
namun atas usaha berterusan
pihak kerajaan Negara
Brunei Darussalam bagi ingin
memastikan kesejahteraan
kesihatan rakyat, para pesakit dan
frontliners terjamin, selain bagi
menampung keperluan (stock)
yang ada, akhirnya kita telah
berjaya juga mendatangkan
bantuan bekalan perubatan
tersebut menerusi kerjasama
dengan pihak-pihak tertentu untuk
mendapatkan bekalan
perubatan tersebut secara
berperingkat-peringkat dan
seterusnya berjaya mendatangkan
kesemua bekalan tersebut setelah
mengalami kejadian hijacked
sebanyak dua kali.

Walau bagaimanapun, Yang
Behormat juga ingin
mengingatkan kepada orang
ramai, dengan keadaan jumlah
jangkitan yang semakin menurun
ketika ini, orang ramai perlu
diingatkan untuk tidak mudah
merasa selesa, sebaliknya
berusaha sama-sama membantu
pihak kerajaan dalam
membendung penularan wabak ini
dari terus merebak iaitu antaranya
dengan mengekalkan penjarakan

sosial dan fizikal serta sentiasa
menjaga kebersihan diri setiap
masa, sentiasa mematuhi
arahan-arahan yang diberikan dan
berdoa akan kesembuhan para
pesakit yang lain untuk kembali
pulih seperti sedia kala.



HARI ISNIN 6 APRIL 2020NASIONAL 5

Oleh : Marlinawaty Hussin
Foto : Muhammad Asri Haji Awang Abas

SIDANG Media bagi Situasi Terkini Jangkitan COVID-19 di Negara Brunei
Darussalam yang disampaikan oleh Yang Berhormat Menteri Kesihatan.

Satu kes baharu
dijangkiti COVID-19

68 kes masih
jalani rawatan
BERAKAS, Sabtu, 4 April. -
Kementerian Kesihatan
memaklumkan bahawa satu lagi
kes yang dirawat di Pusat
Pengasingan Kebangsaan
disahkan sembuh dan dibenarkan
untuk pulang ke rumah,
membawa jumlah keseluruhan
yang sembuh menjadi 66 orang.

Manakala, 68 kes masih dirawat
di pusat berkenaan.

Menteri Kesihatan, Yang
Berhormat Dato Seri Setia Dr.
Awang Haji Md. Isham bin Haji
Jaafar menjelaskan perkara
tersebut pada Sidang Media bagi
Situasi Terkini Jangkitan
COVID-19 di Negara Brunei
Darussalam, di Dewan
Al-'Afiah, Kementerian
Kesihatan, di sini.

Daripada jumlah tersebut kata
Yang Berhormat, tiga orang
masih dalam keadaan kritikal
dan memerlukan bantuan mesin
pernafasan di Unit Rawatan
Intensif di pusat tersebut, di mana
salah seorang daripadanya masih
memerlukan bantuan mesin
tambahan Heart / Lung Machine

(Extracorporeal Membrane
Oxygenation - ECMO).

Sementara itu, kata Yang
Berhormat, selebihnya adalah
dalam keadaan yang baik.

"Pada masa ini, seramai 353
orang sedang menjalani
kuarantin, menurut Akta Penyakit
Berjangkit Penggal 204.

"Manakala seramai 1,984 orang
telah menamatkan tempoh
kuarantin dan dalam keadaan
yang baik," tambah Yang
Berhormat.

Yang Berhormat menjelaskan,
seramai 213 orang menamatkan
pengasingan diri di tempat-tempat
pengasingan yang disediakan
oleh kerajaan dan dibenarkan
untuk pulang ke rumah
masing-masing pada hari
ini.

"Sejak awal Januari 2020,
sebanyak 7,801 ujian makmal
bagi COVID-19 telah dijalankan,
yang membawa nisbah kepada 1
dalam 56 orang ramai yang sudah
dibuat pemeriksaan bagi
COVID-19," kata Yang
Berhormat.

Pengasingan
sendiri di rumah :

Tidak lagi
dibenarkan

BERAKAS, Sabtu, 4 April. -
Semua orang yang tiba di Negara
Brunei Darussalam adalah
dikehendaki untuk menjalani
pengasingan diri di tempat-tempat
pengasingan yang disediakan oleh
kerajaan sahaja bermula esok, 5
April 2020.

Menjalani pengasingan sendiri
di rumah masing-masing adalah
tidak lagi dibenarkan.

Menteri Kesihatan, Yang
Berhormat Dato Seri Setia
Dr. Awang Haji Md. Isham
bin Haji Jaafar menyatakan
perkara tersebut pada Sidang
Media bagi Situasi Terkini
Jangkitan COVID-19 di Negara
Brunei Darussalam, di Dewan
Al-'Afiah, Kementerian
Kesihatan, di sini.

Bagi menjawab soalan
yang diajukan media, Yang
Berhormat menjelaskan bahawa
terdapat dua faktor bagi
pelaksanaan pengasingan diri
berkenaan.

"Banyak bilik sudah tersedia di
hotel-hotel yang ditetapkan
memandangkan seramai lebih 200
penuntut yang menjalankan
kuarantin telah dibenarkan untuk
pulang ke rumah masing-masing,"
kata Yang Berhormat.

Yang Berhormat seterusnya
menjelaskan, terdapat juga
desas-desus mengatakan bahawa
ada individu yang menjalani
pengasingan sendiri keluar dari
rumah dan ini dikhuatiri akan
menjejaskan usaha yang
dilakukan oleh pihak
kementerian.

"Jadi saya meminta kerjasama
daripada orang ramai yang
mendapati individu yang
menjalani pengasingan sendiri
keluar dari rumah, untuk
menangkap gambar mereka dan
melaporkan kepada pihak Polis
dengan segara supaya kita dapat
mengambil langkah-langkah
selanjutnya," tegas Yang
Berhormat.

BERAKAS, Sabtu, 4 April. -
Kementerian Kesihatan
memaklumkan mengenai satu lagi
kes baharu yang disahkan
dijangkiti COVID-19 membawa
kepada jumlah keseluruhan

jangkitan berkenaan di negara ini
menjadi 135 orang.

Menteri Kesihatan, Yang
Berhormat Dato Seri Setia Dr.
Awang Haji Md. Isham bin Haji
Jaafar berkata, Kes 135, berumur

43 tahun adalah seorang warga
tempatan yang pergi ke Kuala
Lumpur, Malaysia pada 27
Februari lalu.

Namun jelas Yang Berhormat,
beliau tidak menghadiri
perkumpulan keagamaan tabligh
di Masjid Jamek Sri Petaling,
Malaysia.

"Beliau kemudiannya pergi ke
Makassar, Indonesia pada 10 Mac
2020 untuk menghadiri
perkumpulan keagamaan tabligh.

"Walau bagaimanapun,
perkumpulan tersebut dibatalkan
dan beliau telah dikuarantin
oleh Pihak Berkuasa Indonesia
sehingga 24 Mac 2020," kata
Yang Berhormat pada Sidang
Media bagi Situasi Terkini
Jangkitan COVID-19 di Negara
Brunei Darussalam, di Dewan
Al-'Afiah, Kementerian Kesihatan,
di sini.

Yang Berhormat berkata, beliau
pergi ke Jakarta pada keesokan
harinya dan meneruskan
perjalanan ke Kuala Lumpur
dengan menaiki pesawat Malaysia

Airlines MH720 pada 2 April
2020.

"Kemudian beliau pulang ke
negara ini pada 3 April 2020 dari
Kuala Lumpur melalui Miri,
Sarawak dengan menaiki pesawat
Malaysian Airlines MH2574

(tempat duduk 2G).
"Beliau mula mengalami batuk

sejak 22 Mac 2020," tambah Yang
Berhormat.

Turut hadir, Setiausaha Tetap
Kementerian Kesihatan, Awang
Haji Abdul Manap bin Othman.



HARI ISNIN 6 APRIL 20206 NASIONAL

Berita dan Foto : Hernie Suliana Haji Othman

SETIAUSAHA Tetap (Perancangan,
Guna Tanah dan Alam Sekitar),
Kementerian Pembangunan selaku
Pemangku Pengarah Urusan
Yayasan Sultan Haji Hassanal
Bolkiah menyampaikan taklimat
penerangan bagi pengurusan
Pengagihan Kurma Kurnia Peribadi
Kebawah Duli Yang Maha Mulia
Paduka Seri Baginda Sultan
Haji Hassanal Bolkiah Mu'izzaddin
Waddaulah, Sultan dan Yang
Di-Pertuan Negara Brunei
Darussalam bagi tahun 2020.

LAMAN sesawang sebagai portal
rasmi pendaftaran Pengagihan
Kurma Kurnia Kebawah Duli Yang
Maha Mulia boleh diakses melalui
www.kurma.org.bn.

Jom semak LIMA perkara penting yang
boleh dilakukan sepanjang pembelajaran

di rumah!

Daftar dalam talian
mudahkan, pertingkat proses

pengagihan kurma
BANDAR SERI BEGAWAN,
Sabtu, 4 April. - Bagi memastikan
pengagihan kurma diterima oleh
setiap lapisan penduduk Islam di
negara ini, beberapa usaha dan
mekanisme akan digunakan
oleh pihak Yayasan Sultan Haji
Hassanal Bolkiah (YSHHB)
untuk memudahkan pengagihan
kurma, di samping mengelakkan
penerimaan duplikasi dengan
menggalakkan orang ramai untuk
mendaftar secara dalam talian
(online).

Sehubungan itu, orang
ramai adalah diperlukan untuk
mendaftar terlebih dahulu ke
portal rasmi, iaitu laman
sesawang www.kurma.org.bn
untuk membantu pengurusan yang

lebih efisien dan membolehkan
pengumpulan data maklumat
bagi mempertingkatkan proses
pengagihan kurma pada
tahun-tahun hadapan.

Perkara tersebut dinyatakan oleh
Setiausaha Tetap (Perancangan,
Guna Tanah dan Alam Sekitar),
Kementerian Pembangunan, Dr.
Dayang Nor Imtihan binti Haji
Abd. Razak selaku Pemangku
Pengarah Urusan YSHHB dalam
taklimat penerangan Pengagihan
Kurma Kurnia Peribadi Kebawah
Duli Yang Maha Mulia Paduka
Seri Baginda Sultan Haji Hassanal
Bolkiah Mu'izzaddin Waddaulah,
Sultan dan Yang Di-Pertuan
Negara Brunei Darussalam untuk
tahun ini.

Taklimat berlangsung di Bilik
Al-Muzakarah, Pusat Pengajian
Kesenian dan Kaligrafi Islam
YSHHB, Rumah Semaun, Jalan
Jerambak.

Sebagaimana lazimnya
menjelang bulan Ramadan,
YSHHB sebagai wadah amal
jariah Kebawah DYMM Paduka
Seri Baginda Sultan dan
Yang Di-Pertuan Negara Brunei
Darussalam dan ahli kerabat
baginda akan mengendalikan
pengagihan kurma sebagai kurnia
peribadi baginda kepada seluruh
umat Islam di negara ini.

Taklimat seterusnya
mengongsikan pada tahun ini,
sejumlah 158.4 ton metrik kurma,
yakni 528,000 kotak kecil
yang mengandungi 300 gram
kurma, sedang dalam perjalanan
untuk dibekalkan dan dibahagikan
kepada seluruh penduduk yang
beragama Islam dengan tidak
mengehadkan umur dan taraf
kerakyatan.

Pembekalan kurma tersebut
dijangka tiba di negara ini
sebelum bulan Ramadan, walau
bagaimanapun jangkaan ini juga
tertakluk jika tidak ada sebarang
kelambatan.

Perubahan-perubahan yang
dilaksanakan pada tahun ini
merupakan pendaftaran secara
dalam talian; mengenal pasti
lokasi-lokasi pengagihan, selain

daripada rumah Ketua Kampung,
iaitu melalui setiap kementerian
dan jabatan-jabatan juga cawangan
di bawahnya bagi pegawai dan
kakitangan kerajaan, bank-bank
dan Govenment-link Companies;
Unit-unit Kementerian Pertahanan
bagi Anggota Angkatan
Bersenjata Diraja Brunei;
Formasi-formasi Polis Diraja
Brunei bagi Pasukan Polis Diraja
Brunei; juga beberapa lokasi
pandu lalu atau drive-thru yang
dikenal pasti di keempat-empat
daerah untuk orang awam.

Selain itu, beberapa lokasi
tambahan bagi drive-thru melalui
masjid dan sekolah yang
bersesuaian akan dimaklumkan
kemudian.

Perubahan ini merupakan
inisiatif pihak YSHHB sebagai
mematuhi arahan Kementerian
Kesihatan dalam mengelakkan
perkumpulan beramai-ramai
dengan membuat penjarakan sosial
(social distancing).

Semasa pengagihan kurma
tersebut nanti, orang ramai adalah
diperlukan untuk menunjukkan
Kad Pintar mereka dan
tanda pengenalan tanggungan
masing-masing untuk proses
pengesahan sebelum pemberian
kurma.

Pembarigaan kepada orang
ramai mengenai pengagihan
kurma akan dilaksanakan melalui
saluran media dan media sosial
rasmi YSHHB di laman sesawang
www.yshhb.org.bn; Instagram :
@yshhb.official; dan Facebook :
Yayasan Sultan Haji Hassanal
Bolkiah.

Pihak YSHHB dengan ini

berharap segala inisiatif
bagi menambah baik proses
Pengagihan Kurma Peribadi
Kebawah DYMM ini akan dapat
dilaksanakan dengan lancar
dan teratur demi menjalankan
amanah untuk menyempurnakan
tanggungjawab juga memastikan
buah kurma sampai kepada setiap
lapisan umat Islam di negara ini.

Penularan COVID-19
dapat dicegah dengan

mengamalkan kebersihan

BANDAR SERI BEGAWAN,
Ahad, 5 April. – World Health
Organization (WHO) telah
menyarankan orang ramai,
khususnya di seluruh dunia untuk
melakukan penjarakan sosial
(social distancing) bagi
sama-sama membendung lagi
penularan jangkitan wabak
COVID-19 yang melanda negara
ketika ini.

Penjarakan sosial (social
distancing) ialah satu tindakan
menjarakkan diri sesama individu
sekurang-kurangnya satu meter
dan mengelakkan diri daripada
berkumpul dalam satu
perhimpunan yang besar-besaran.
Selain penjarakan sosial,
penularan jangkitan wabak
COVID-19 juga dapat dikawal
dengan mempraktikkan kuarantin
dan pengasingan diri.

Penularan jangkitan wabak
COVID-19 semakin terkawal di
Negara Brunei Darussalam
namun dalam masa yang sama,

Kementerian Kesihatan terus
menasihatkan kepada orang ramai
untuk sentiasa mengamalkan
langkah-langkah berwaspada
bagi mengelak daripada dijangkiti
virus berkenaan.

Antaranya, selalu
mengamalkan tahap kebersihan
diri yang tinggi seperti kerap
mencuci tangan dengan
menggunakan air dan sabun atau
bahan pencuci tangan seperti
hand sanitizer serta sentiasa
membawa penutup mulut, hidung
dan menggunakannya jika merasa
kurang sihat seperti batuk dan
selesema.

Kementerian Kesihatan juga
menasihatkan orang ramai untuk
mengelakkan daripada
mengunjungi tempat-tempat
tumpuan orang ramai seperti di
pusat-pusat membeli-belah dan
sebagainya, serta mengelak untuk
bergaul rapat dengan individu
yang disyaki.

Seterusnya, orang ramai diseru

untuk mementingkan tahap
kebersihan yang baik sekali gus
membebaskan diri daripada
ancaman bakteria, virus dan
pencemaran-pencemaran yang
lain.

Selain itu, orang ramai juga
diseru bagi sama-sama menjaga
tahap kebersihan khususnya
ketika penularan jangkitan wabak
COVID-19 ini di tempat-tempat
awam seperti di pusat-pusat
rawatan, hospital, klinik
sehinggalah ke bangunan awam,
pengangkutan awam dan
taman-taman rekreasi.

Salah satu cara untuk
memastikan tahap kebersihan
adalah terjamin dengan
meningkatkan tahap kebersihan
diri dan persekitaran serta
melakukan menyahkuman di
sekitar kediaman atau
bangunan-bangunan kerajaan.

Salah satu perkara rutin yang
perlu dilakukan adalah dengan
membersihkan tempat-tempat
yang sering kali disentuh seperti
meja, kerusi, tombol pintu, suis,
almari dan juga singki.

Bagi memastikan keselamatan
diri terjamin, orang ramai juga
digalakkan untuk memakai
sarung tangan getah semasa
menyentuh pakaian kotor
sebelum dimasukkan ke dalam
mesin pencuci. Malah jika awda
tidak menggunakan sarung
tangan, elakkan daripada
menyentuh muka dan sentiasa
membersihkan tangan dengan
menggunakan sabun selama 20
saat.

Kementerian Kesihatan
berusaha keras bagi memastikan
penularan wabak COVID-19
sentiasa terkawal dan menyeru
orang ramai untuk peka akan
keadaan persekitaran dan
kebersihan diri. Ia adalah untuk
mengelakkan sebarang
penyebaran kuman atau bakteria
yang tidak kelihatan pada
permukaan. Bak kata pepatah
Melayu, 'Pencegahan itu adalah
lebih baik daripada mengubati'.

Oleh : Rohani Haji Abdul Hamid
Foto : Mohd. Zul-Izzi Haji Duraman

PENJARAKAN sosial (social distancing) ialah satu tindakan menjarakkan
diri sesama individu sekurang-kurangnya satu meter dan mengelakkan diri
daripada jangkitan wabak COVID-19.

Pemindahan lokasi perkhidmatan
membaharui lesen memandu

BANDAR SERI BEGAWAN,
Ahad, 5 April. - Dalam usaha
membendung risiko jangkitan
COVID-19 di negara ini, Jabatan
Pengangkutan Darat (JPD),
Kementerian Pengangkutan dan
Infokomunikasi (MTIC) sedang
melaksanakan Business Continuity
Plan (BCP) dan sentiasa memantau
mutu perkhidmatan serta tahap
keselamatan orang ramai, pegawai

dan kakitangan JPD yang
bertugas.

Hasil daripada pemantauan JPD
dan maklum balas orang ramai,
JPD telah membuat langkah-
langkah penambahbaikan. Walau
bagaimanapun, sebagai tindakan
penambahbaikan selanjutnya demi
meningkatkan kesejahteraan dan
keselamatan orang ramai dan
petugas-petugas, JPD ingin

memaklumkan kepada orang
ramai mengenai perubahan-
perubahan kepada perkhidmatannya
seperti berikut bermula Selasa, 7
April 2020:

Perkhidmatan membaharui
Lesen Memandu dan yang
berkenaan dengannya di Ibu
Pejabat JPD Beribi, Jalan Gadong
akan ditutup sementara dan
dipindah ke Kompleks Latihan dan
Ujian Memandu Litar, JPD Sungai
Akar dengan menggunakan
kaedah Pay and Collect.
Ini termasuk
perkhidmatan-perkhidmatan seperti
pembaharuan semua kelas Lesen
Memandu, sama ada yang belum
mansuh atau telah mansuh dan
bagi yang berumur 70 tahun dan
ke atas serta salinan (duplicate)
Lesen Memandu.

Kemudahan bagi orang ramai
mengakses perkhidmatan dalam

talian (online) akan juga
disediakan di Kompleks Latihan
dan Ujian Memandu Litar, JPD
Sungai Akar. Orang ramai juga
boleh mendaftar dan mengaktifkan
akaun e-Darussalam di
terminal-terminal yang tersedia.

Manakala kaunter-kaunter
perkhidmatan memperbaharui
Lesen Memandu di cawangan JPD
Tutong, JPD Kuala Belait dan JPD
Temburong serta di
Pejabat-pejabat Pos di seluruh
daerah, masih lagi beroperasi
mengikut waktu operasi dan
prosedur yang dimaklumkan
sebelum ini.

JPD ingin menyeru dan
menyarankan kepada orang ramai
untuk merancang dan membuat
urusan lebih awal dan
mengelakkan kesesakan semasa
penghujung dan awal bulan.

Di samping itu, JPD juga ingin

menggalakkan orang ramai untuk
terus menggunakan
perkhidmatan-perkhidmatan
dalam talian JPD melalui portal
rasmi Kerajaan iaitu www.gov.bn
atau aplikasi mudah alih
TransportBN. JPD akan terus
memantau keadaan dan
memperbaiki perkhidmatan-
perkhidmatannya kepada orang
ramai. Untuk sebarang pertanyaan
lanjut mengenainya, orang ramai
bolehlah menghubungi Talian 123
semasa waktu pejabat atau e-mel
info_ltd@land-transport.gov.bn.

JPD ingin memohon maaf sekali
lagi atas sebarang kesulitan
dihadapi oleh orang ramai dengan
perubahan yang diperkenalkan. Di
kesempatan ini, JPD sekali lagi
mengucapkan terima kasih atas
kerjasama orang ramai dalam
sama-sama menangani penularan
jangkitan wabak COVID-19.

Siaran Akhbar : Jabatan Pengangkutan Darat

Penutupan sementara
sebahagian Jalan
Perdana Menteri

Siaran Akhbar : Jabatan Kerja Raya

BANDAR SERI BEGAWAN, Ahad, 5 April. - Jabatan Kerja Raya
(JKR), Kementerian Pembangunan ingin memaklumkan kepada
orang ramai terutamanya kepada para pengguna jalan raya mengenai
penutupan sebahagian jalan di Jalan Perdana Menteri (tertakluk
kepada keadaan cuaca) bermula Ahad, 5 April 2020 jam 10.00 malam
sehingga selesai iaitu pada Isnin, 6 April 2020.

Penutupan sementara sebahagian jalan berkenaan adalah untuk
memberi ruang bagi pelaksanaan kerja-kerja penurapan aspal di
sebahagian jalan tersebut berdekatan persimpangan kawasan 'Assarra'
iaitu di kedua hala menuju ke Lapangan Terbang Antarabangsa Brunei
dan menuju ke Pusat Bandar.

Sehubungan itu, para pengguna jalan raya bolehlah menggunakan
jalan alternatif lain semasa penutupan sebahagian jalan berkenaan
dilaksanakan.

Dengan ini, JKR ingin mengingatkan kepada para pengguna jalan
raya agar sentiasa berhati-hati apabila melalui kawasan tersebut di
samping mematuhi tanda-tanda lalu lintas demi mengelakkan
perkara-perkara yang tidak diingini.

Sebarang pertanyaan dan aduan, orang ramai bolehlah
menghubungi terus pihak Jabatan ini melalui Talian Darussalam : 123
/ Livechat +673 8333123, Facebook : Jabatan Kerja Raya, Brunei
Darussalam dan e-mel : pro@pwd.gov.bn.

COVID-19: Tidak menghalang
melakukan aktiviti di dalam rumah

SUNGAI AKAR, Ahad, 5 April. -
Orang ramai perlu bijak
menyusun aktiviti bermanfaat,
sejak penularan jangkitan wabak
Coronavirus (COVID-19)
melanda di negara ini.

Mereka juga boleh
memanfaatkan masa tersebut
untuk melakukan aktiviti di dalam
rumah bersama keluarga

masing-masing.
Malah, sesetengah mereka pula

ada yang memanfaatkan aktiviti di
laman-laman sosial dengan
menghasilkan idea yang kreatif,
menguji minda juga melakukan
senaman berpandukan video.

Pelbagai cara boleh
mendatangkan aktiviti yang
bermanfaat antaranya dengan

membaca Al-Quran, mengulang
kaji pelajaran, memasak,
membersihkan rumah dan
sebagainya.

Aktiviti seumpama ini sekali gus
akan dapat memberi ruang kepada
orang ramai meluangkan masa di
rumah bersama ibu bapa, kakak,
abang atau adik-beradik lainnya
dalam sama-sama menangani

penularan jangkitan wabak
COVID-19 tersebut.

Ia bukan sahaja memberi
keseronokan, bahkan menambah
ilmu pengetahuan yang berguna di
samping dapat memanfaatkan
kemahiran yang mendatangkan

faedah.
Semasa pendekatan diadakan di

salah sebuah rumah di Kampung
Sungai Akar, beberapa pelajar
sedang membaca Al-Quran dan
seterusnya mengulang kaji
pelajaran bersama ayahnya.

Menurut Awang Junaidi bin Haji
Mohd. Salleh, ini adalah satu cara
dan peluang untuk memenuhi
masa anak-anaknya dalam
mengajar dan mendidik mereka di
rumah dengan aktiviti yang
bermanfaat.

Dengan melakukan aktiviti yang
bermanfaat ini ujarnya lagi, akan
dapat mewujudkan ikatan
kekeluargaan lebih-lebih kepada
ibu bapa yang sibuk dengan
tugasan dan kerjaya
masing-masing.

Pada masa yang sama,
anak-anak mereka katanya boleh
menambah atau meneruskan
pembelajaran dalam melakukan
aktiviti yang bermanfaat semasa
musim wabak COVID-19 ini.

Selain bijak mengatur aktiviti
bermanfaat ini, beliau turut
menyarankan agar ibu bapa untuk
mendidik dan mengingatkan
anak-anak mereka di rumah
dengan mengerjakan suruhan
Allah Subhanahu Wata'ala dan
menjauhi segala larangan-Nya.

Oleh : Nooratini Haji Abas
Foto : Azmah Haji Ahad

MENGISI masa terluang dengan membaca Al-Quran juga mendidik anak-anak
agar mengamalkannya dalam kehidupan seharian.

AKTIVITI meluangkan masa di rumah bersama adik-beradik dalam sama-sama
menangani penularan wabak COVID-19.

Oleh : Dk. Siti Redzaimi
Pg. Haji Ahmad

Foto : Dk. Nur Hafilah
Pg. Osman

e-Darussalam
mudahkan urusan

BANDAR SERI BEGAWAN,
Sabtu, 4 April. - Dalam usaha
untuk meningkatkan kesedaran
orang ramai mengenai Portal
e-Darussalam, terutama sekali
saat pandemik COVID-19 yang
sedang melanda negara ketika ini,
Pusat Kebangsaan E-Kerajaan
(E-Government National Centre -
EGNC) terus berusaha untuk
meningkatkan mutu dan kualiti
perkhidmatannya bagi
memudahkan mereka yang ingin
membuat urusan-urusan tertentu.

Portal e-Darussalam berperanan
sebagai laman rasmi Kerajaan
Negara Brunei Darussalam dalam
menyediakan dan memusatkan
semua talian perkhidmatan

kerajaan, data maklumat dan
statistik, kalendar acara dan
banyak lagi.

Mempunyai akaun
e-Darussalam merupakan
keperluan wajib bagi mengakses
semua perkhidmatan dalam talian
yang memerlukan pengesahan
pengguna, seperti permohonan
bagi membaharui lesen-lesen
memandu dan kenderaan; juga
permohonan-permohonan lesen
bagi membangun rumah,
pemasangan elektrik dan air,
pendaftaran import makanan, juga
pekerjaan di perkhidmatan awam
dan sektor swasta juga lain-lain.

Perkhidmatan ini lebih senang
diperoleh dengan memuat

turunnya melalui aplikasi telefon
bimbit dari Appstore bagi sistem
IOS; dan Google Playstore bagi
sistem Android.

Aplikasi boleh diakses oleh para
pengguna dengan mudah di mana
sahaja mereka berada setelah akaun
diaktifkan dan berurusan secara
penjarakan sosial, seperti yang
disarankan oleh Kementerian
Kesihatan bagi sama-sama
membendung penularan jangkitan
wabak COVID-19 di negara ini.

Ini juga adalah berikutan dengan
beberapa agensi kerajaan yang
telah menutup kaunter-
kaunter perkhidmatan atau
memendekkan tempoh
perkhidmatan kaunter-kaunter
hingga ke suatu tarikh yang akan
dimaklumkan kemudian.

Terlebih dahulu, akaun berkenaan
boleh diperoleh dengan mendaftar
secara dalam talian (online) melalui
laman portal www.gov.bn dan
setelah mendaftar, akaun
e-Darussalam bolehlah diaktifkan
dengan menghantar gambar dengan
memegang kad pintar bersama ke
Perkhidmatan Talian Darussalam
123 melalui Aplikasi WhatsApp
+673 8333123 atau e-mel
info@123.com.bn.

Selain itu, pemohon hendaklah
memastikan gambar yang dihantar

adalah jelas dan pihak
Perkhidmatan Talian Darussalam
123 akan mengaktifkan akaun
dengan memastikan nombor kad
pintar adalah sama dengan akaun
yang didaftarkan juga gambar
wajah adalah sama seperti gambar
pemegang kad pintar tersebut.

PORTAL e-Darussalam berperanan sebagai laman rasmi Kerajaan Negara
Brunei Darussalam dalam menyediakan dan memusatkan semua talian
perkhidmatan kerajaan, data maklumat dan statistik, kalendar acara dan
banyak lagi (kiri). Manakala gambar kanan, Portal Perkhidmatan Talian
Darussalam 123.

APLIKASI boleh diakses oleh para
pengguna dengan mudah di mana
sahaja mereka berada setelah akaun
diaktifkan dan berurusan secara
penjarakan sosial, seperti yang
disarankan oleh Kementerian
Kesihatan bagi sama-sama
membendung penularan wabak
COVID-19 di negara ini.

Oleh : Dk. Vivy Malessa Pg. Ibrahim
Infografik : Kementerian Kesihatan

Oleh : Nooratini Haji Abas
Foto : Mohd. Zul-Izzi Haji Duraman

Bekalan darah
diperlukan!

TUTONG, Sabtu, 4 April. - Bagi
membantu menambah tabung
darah untuk keperluan sesiapa
sahaja yang memerlukannya, Pusat
Pendermaan Darah, Hospital Raja
Isteri Pengiran Anak Saleha
(RIPAS) pada masa ini
memerlukan bekalan darah yang
selamat dan boleh dipercayai pada
saat-saat kecemasan dan bila-bila
masa.

Dengan menyedari dan
memahami situasi negara yang
tidak terlepas daripada jangkitan
wabak COVID-19 ini, pusat
berkenaan juga menyarankan agar
para penderma terlebih dahulu
untuk membuat slot perjanjian
sebelum pegawai dan kakitangan
dari pusat tersebut memberikan
perjanjian pendermaan.

Direct Line Hotline bagi Pusat
Pendermaan Darah COVID-19
ialah +673 2242424 atau +673
2232111 sambungan
5754/6001/6002, waktu beroperasi
pada Isnin hingga Khamis dan
Sabtu dari jam 8.00 pagi hingga
11.45 pagi dan jam 1.30 petang
hingga 4.00 petang.

Di samping menghubungi talian
hotline, orang ramai juga boleh
menghubungi melalui aplikasi

Whatsapp ke talian terus semasa
waktu bekerja untuk mendapatkan
perjanjian pendermaan atau
sebarang pertanyaan.

Pusat berkenaan sentiasa
menitikberatkan keselamatan para
penderma, kakitangan dan juga
pesakit dengan memastikan setiap
prosedur yang dijalankan
memenuhi langkah-langkah
penjagaan rapi terutama semasa
jangkitan wabak COVID-19 iaitu
dari proses penerimaan penderma
ke tapisan perubatan, dari proses
pendermaan ke pemprosesan darah
dan komponen, dari ujian saringan
makmal ke ujian kawalan mutu.

Pusat berkenaan juga
mempraktikkan prosedur yang
bersih dan steril bagi memelihara
penderma daripada sebarang
jangkitan.

Kakitangan juga terpelihara
daripada sebarang jangkitan
dengan mengekalkan langkah
keselamatan dan Standard
Operating Procedures (SOP).

Di samping tapisan perubatan
yang ketat, ujian saringan makmal
dan kawalan mutu juga dijalankan
bagi menghasilkan darah yang
terjamin mutunya dan selamat
untuk para penderma.

220 menamatkan tempoh pengasingan

BERAKAS, Sabtu, 4 April. -
Seramai 220 orang hari ini
menamatkan tempoh 14 hari
pengasingan diri yang menginap
di beberapa buah hotel dan hostel
di Daerah Brunei dan Muara.

Sehubungan itu, Pegawai
Perubatan, Kementerian
Kesihatan, Awang Muhd. Norizni
bin Haji Mosli menyarankan agar
mereka perlu memantau kesihatan
masing-masing selama 14 hari
setelah pulang daripada
pengasingan tersebut.

Tambahnya lagi, sepanjang
tempoh pengasingan, mereka
diberikan pemantauan kesihatan
setiap hari dengan menjalani
COVID-19 ujian swab di samping
memberikan penyediaan makanan
dan minuman setiap hari.

Semasa pendekatan di Hotel
Mulia di sini, beliau turut
mengingatkan agar orang ramai
secara amnya dan mereka yang
telah menjalankan pengasingan
diri untuk sentiasa berada di
dalam rumah dengan melakukan
penjarakan sosial (social
distancing) dan juga
mengamalkan kebersihan dengan
menggunakan hygiene yang
tertentu.

Dalam hal ini, jelasnya kita
hendaklah mematuhi tempoh
pengasingan selama dua minggu
demi mengawal penularan wabak
COVID-19 untuk terus merebak.

Sementara itu, Dayang Nur
Amirah Haziqah binti Airwan
memberitahu selepas dikuarantin,
beliau dinasihatkan untuk
menjalankan self monitoring
selama 14 hari lagi untuk

memastikan tahap kesihatannya
betul-betul terjamin.

Beliau juga turut mengingatkan
dan menasihatkan orang ramai
yang telah selesai menjalani
pengasingan diri agar
mengurangkan pergaulan atau
berjalan-berjalan bersama orang
lain atau orang di sekelilingnya
dan pada masa yang sama, mereka
juga hendaklah sentiasa mematuhi
peraturan dan menjalani
pengasingan diri dengan menjaga
kebersihan dan kesihatan
masing-masing.

Beliau juga mengambil
kesempatan ini menyembahkan
ucapan setinggi-tinggi
menjunjung kasih ke hadapan
majlis Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara
Brunei Darussalam dan Kerajaan
baginda dalam memeduli hal
ehwal keselamatan dan kesihatan
rakyat dan penduduk di negara ini,
khususnya pelajar-pelajar yang
berada di luar negara yang telah
dibawa pulang ke tanah air.

''Alhamdulillah, terima kasih

juga kepada Kerajaan Brunei
terutama Kementerian
Pendidikan, Kementerian
Kesihatan juga frontliners di
mana barisan-barisan hadapan ini
terutama doktor-doktor,
jururawat-jururawat serta
sukarelawan-sukarelawan yang
sentiasa memantau, menolong
dan memastikan kesihatan kami
setiap hari, di samping
menyediakan makan dan minum
secara percuma sepanjang dalam
tempoh pengasingan diri,'' ujarnya
lagi.

Dalam pada itu, Kementerian
Kesihatan tidak akan
teragak-agak untuk mengambil
tindakan undang-undang terhadap
sesiapa yang tidak mematuhi
arahan yang dikeluarkan di bawah
Akta Penyakit Berjangkit
(Penggal 204) serta
peraturan-peraturannya iaitu
Infectious Diseases (Amendment
of Schedule) Notification, 2020
dan Infectious Diseases
(Quarantine Amendment)
Regulations, 2020.

Menurut Akta tersebut, sesiapa
yang, atau disyaki menjadi, kes,
pembawa atau kontak penyakit
berjangkit boleh dikehendaki
untuk menjalani pemeriksaan
kesihatan (medical examination)

ataupun rawatan perubatan sama
ada di hospital atau mana-mana
tempat yang ditentukan oleh
Ketua Pengarah Kementerian
Kesihatan.

Kegagalan untuk mematuhi
keperluan ini adalah menjadi
kesalahan di bawah Akta yang
disebutkan di atas dan seterusnya
orang berkenaan boleh
diperintahkan untuk dipindahkan
ke hospital atau satu tempat lain di
mana beliau boleh ditahan dan,
jika perlu, terpencil (isolated)
sehingga pemeriksaan atau
rawatan dilakukan.

Sesiapa yang menghalang atau
membantu menghalang pihak
yang bertanggungjawab dalam
melaksanakan tanggungjawab di
bawah Akta yang tersebut di atas
atau peraturan-peraturan di
bawahnya, atau memberikan
maklumat palsu atau
mengelirukan jika (telah)

dikehendaki memberikan
maklumat atau dokumen adalah
menjadi kesalahan di bawah Akta
yang tersebut di atas.

Sehubungan dengan itu, jika
sabit kesalahan, boleh membawa
denda sehingga BND10,000 atau
penjara selama tempoh tidak
melebihi enam bulan atau
kedua-duanya sekali (kesalahan
pertama). Bagi kesalahan kedua
atau seterusnya, jika sabit
kesalahan boleh membawa denda
sehingga BND20,000 atau
penjara selama tempoh tidak
melebihi satu tahun atau
kedua-duanya sekali.

Untuk maklumat lanjut dan
perkembangan terkini, orang
ramai boleh melayari Laman
Sesawang Kementerian Kesihatan
iaitu www.moh.gov.bn atau
menghubungi Talian Nasihat
Kesihatan 148 (pada bila-bila
masa).

DAYANG Nur Amirah Haziqah binti
Airwan.

PEGAWAI Perubatan, Kementerian
Kesihatan, Awang Muhd.
Norizni bin Haji Mosli.

Dari muka 2

HALUAN KKBI rangsang kesedaran
realisasikan Wawasan

Negara 2035

Siaran Akhbar : Jabatan Kerja Raya

Berita dan Foto : Saerah Haji Abdul Ghani

DAYANG Hajah Kartini binti Haji
Awang Abu Bakar menetap di
Kampung Perpindahan Lambak
Kanan.

MASYARAKAT perlu terus
mematuhi dan memahami akan
larangan serta arahan yang
diberikan oleh pihak kerajaan bagi
memastikan wabak COVID-19 terus
dapat dikawal daripada merebak
seperti penjarakan sosial.

Sokongan, kerjasama semua
bantu tangani COVID-19 penting

BANDAR SERI BEGAWAN,
Sabtu, 4 April. - Penurunan jumlah
kes yang dijangkiti COVID-19
serta peningkatan jumlah kes yang
telah sembuh daripada jangkitan
wabak tersebut di negara ini
menunjukkan tanda-tanda bahawa
ia dapat dikawal dengan baik.

Namun, sokongan dan
kerjasama rakyat dan penduduk di
negara ini masih tetap diperlukan
dalam sama-sama membantu
pihak kerajaan agar penularan
jangkitan wabak COVID-19 ini
dapat dikekang dan akan cepat
berakhir.

Justeru, masyarakat perlu terus
mematuhi dan memahami akan
larangan serta arahan yang
diberikan oleh pihak kerajaan bagi
memastikan COVID-19 terus
dapat dikawal daripada merebak.

Dalam pada itu, Pelita Brunei
berkesempatan menemu bual
Dayang Hajah Kartini binti Haji
Awang Abu Bakar yang menetap
di Kampung Perpindahan Lambak
Kanan mengenai kepentingan
peranan kita sebagai rakyat dan
penduduk negara ini dalam
menyokong kerajaan sekali gus
melindungi diri daripada wabak
COVID-19.

Beliau berpendapat, pemahaman
dan pematuhan orang ramai
terhadap arahan yang ditetapkan
oleh kerajaan kita adalah amat
penting kerana jika kita terus
mematuhi dan memahami serta
mengikut arahan-arahan yang
diberikan oleh mereka, itu akan
melancarkan segala usaha untuk
mengawal penularan wabak
COVID-19.

''Kita semua memainkan peranan
penting dalam mengamalkan
tanggungjawab sosial serta
mengingati antara satu sama lain
mengenai pentingnya untuk
menjaga tahap kebersihan diri
juga,'' ujarnya.

Justeru, masyarakat perlu terus
peka dan mendisiplinkan diri
dalam meningkatkan kesedaran

antara satu sama lain mengenai
kaedah dalam mengurangkan
risiko jangkitan COVID-19.

Dalam pada itu, kita juga sebagai
umat Islam digalakkan untuk
memanjatkan doa serta sentiasa

berdoa tanpa putus-putusnya ke
hadrat Allah Subhanahu Wata'ala
agar jangkitan wabak COVID-29
ini akan cepat berakhir dan
mendoakan kepada semua pesakit
kembali sembuh.

Pembisaian
Pekan Bangar,
Temburong –

Pedestrian
Walkway

BANDAR SERI BEGAWAN, Sabtu, 4 April. - Jabatan Kerja Raya
(JKR), Kementerian Pembangunan ingin memaklumkan kepada orang
ramai terutama penduduk di Daerah Temburong mengenai penutupan
sementara tempat letak kereta berhadapan dengan Kedai Rakyat Jati di
Pekan Bangar.

Penutupan sementara selama tiga minggu, bermula pada Isnin, 6 April
2020 ini adalah untuk memberi laluan kerja-kerja Projek Pembisaian
Pekan Bangar, Temburong – Pedesterian Walkway agar dapat
dilaksanakan dengan lancar.

Sehubungan itu, orang ramai adalah dinasihatkan untuk tidak
mendekati kawasan-kawasan pembinaan projek dan mematuhi
tanda-tanda lalu lintas yang disediakan serta memandu dengan perlahan
ketika mendekati kawasan berkenaan bagi menjaga keselamatan dan
kesejahteraan semua pihak.

Sebarang pertanyaan serta aduan, orang ramai bolehlah menghubungi
Jabatan ini melalui Talian Darussalam 123 atau Livechat +673 8333123,
Facebook : Jabatan Kerja Raya, Brunei Darussalam dan e-mel :
pro@pwd.gov.bn.

TERMA DAN SYARAT :
1. Penyertaan dibuka kepada orang ramai yang berusia lingkungan 15 hingga 40 tahun,
yang terdiri daripada rakyat dan penduduk Negara Brunei Darussalam kecuali warga Jabatan
Penerangan.
2. Pendapat awda hendaklah ditaip jarak langkau dua baris dan panjang pendapat awda
mestilah antara 200 hingga 300 patah perkataan.
3. Nama penuh, nombor kad pengenalan, alamat lengkap dan nombor telefon
hendaklah disertakan dan dihantar kepada :

Bahagian PELITA BRUNEI, Jabatan Penerangan
Lapangan Terbang Lama, Berakas
Bandar Seri Begawan, BB3510
Negara Brunei Darussalam atau melalui e-mel :

SIDANG PENGARANG MINDA PEMBACA

pelita.brunei@information.gov.bn

TAJUK-TAJUK MINDA PEMBACA :
1. 'Hayati Perjalanan Israk dan Mikraj Rasulullah'. Tarikh Tutup : 8 April 2020
2. 'Memupuk Semangat Kesukarelawanan'. Tarikh Tutup : 15 April 2020
3. 'Sedekah Pembuka Pintu Rezeki'. Tarikh Tutup : 22 April 2020

Oleh : Wan Mohamad Sahran Wan Ahmadi
Foto : Jabatan Penerangan

PEGAWAI Perkembangan Ugama
di Pusat Da'wah Islamiah, Awang
Haji Muskrisman Safari bin Haji
Mustapa.

Oleh : Aimi Sani
Foto : Ihsan Siti Afiqah Haji Adanan, Normazlina Mohd. Deli,

Pg. Fairol Rezal Malek Faesal Pg. Haji Marali

DAYANG Normazlina binti Mohd. Deli semasa memberi pandangan
beliau mengenai Work From Home (WFH).

Jangan tahu menuding jari,
bekerjasamalah mengekang

COVID-19!

BANDAR SERI BEGAWAN,
Sabtu, 4 April. - Negara
Brunei Darussalam (NBD) tidak
terkecuali daripada dilanda
jangkitan wabak COVID-19 sejak
kes penularan itu disahkan pada 9
Mac lalu dan sehubungan itu,
beberapa agensi berkenaan bekerja
keras dalam mengekang penularan
jangkitan wabak berkenaan dari
terus merebak di negara ini.

Dengan beberapa langkah
dan inisiatif dijalankan oleh
agensi-agensi yang terlibat dan
semua pihak, walaupun situasi
jangkitan di negara ini adalah
terkawal, namun harus diingat juga
orang ramai perlu peka dan
sentiasa mematuhi arahan-
arahan yang dikeluarkan serta
bekerjasama sebagai usaha
membanteras agar kes wabak
menjadi sifar.

Berhubung dengan penularan
jangkitan wabak COVID-19 yang
kini melanda di negara ini, ia juga
turut menimbulkan perasaan gusar
dan gelisah kepada orang ramai
lebih-lebih lagi kepada mereka
yang disahkan dijangkiti wabak
berkenaan.

Apa yang pasti, terdapat
segelintir masyarakat akan mula
menuding jari dan beranggapan
negatif kepada pembawa wabak
tersebut.

Dalam menghuraikan isu sikap
stigma segelintir masyarakat
terhadap pesakit dan keluarga
mereka, Pegawai Perkembangan
Ugama di Pusat Da'wah Islamiah,
Awang Haji Muskrisman Safari
bin Haji Mustapa semasa ditemu
bual antara lain menekankan
bahawa Islam sendiri mengajarkan
kepada kita bahawa setiap yang
berlaku pasti ada sebab dan
hikmah di sebaliknya.

Kerana Allah sendiri
menciptakan segalanya ini bukan
sia-sia, bahkan hanya Allah
sahajalah yang Maha Mengetahui
segalanya.

Hal ini berkait rapat dengan

kejadian sebegini sehingga ada
keluarga atau rakan sanggup
mengeluarkan kata-kata yang
kesat dan sumpah seranah kepada
pembawa wabak sehinggakan
membabitkan kepada ahli keluarga
tersebut.

Beliau juga menyatakan dalam
hadis kudsi maksudnya, ''Wahai
hamba-hamba-Ku, sesungguhnya
kamu berbuat salah pada waktu
malam dan siang, sedang
Aku mengampunkan dosa-dosa
itu semuanya, maka memohon
ampunlah kamu kepada-Ku,
nescaya Aku akan mengampuni
kamu,'' (Hadis riwayat Muslim).

''Bila kita melihat akan
hadis tersebut, ia menunjukkan
bahawa setiap manusia itu
mempunyai kesalahan dan
kesilapan masing-masing. Namun
begitu, peluang yang Allah berikan
adalah untuk bertaubat hanya
kepada Allah Subhanahu Wata'ala
semata-mata,'' jelasnya.

Seiring dengan itu, beliau juga
sama-sama mengingatkan bahawa
apa yang terjadi bukan yang
dipinta namun ia menjadi
pengajaran dan pedoman kepada
pembawa wabak dan orang
sekelilingnya.

''Oleh itu, jangan disebabkan
sikap marah itu berlaku sehingga
menyebabkan silaturahim terjejas
dan boleh memisahkan ukhuwah
Islamiah sesama kita.

''Dalam hadis Rasulullah
Sallallahu Alaihi Wasallam ada
bersabda yang maksudnya,
tidak akan masuk syurga bagi
yang memutuskan silaturahim,''
tegasnya lagi.

Bagi mereka yang terkesan
dengan kata-kata atau ungkapan
kata yang telah dilontarkan oleh
segelintir masyarakat sehingga
tuduhan bertubi-tubi, kata mudah
yang dapat dikatakan adalah
mengamalkan sikap sabar.

Oleh itu, banyakkanlah berdoa
dan bersabar serta bermohonlah
kepada Allah akan kesilapan yang

telah kita lakukan. Amalkan untuk
memaafkan orang lain kerana itu
merupakan sikap yang terpuji.
Sesungguhnya Allah itu Maha
Pengampun lagi Penerima Taubat
hamba-Nya.

Sementara itu, Menteri
Kesihatan, Yang Berhormat Dato
Seri Setia Dr. Awang Haji Md.
Isham bin Haji Jaafar
ada menyatakan sebagai rakyat
dan penduduk Negara Brunei
Darussalam, terutamanya yang
beragama Islam seharusnya
mendoakan kesembuhan dan
kesejahteraan orang-orang yang
dijangkiti COVID-19 supaya
NBD dilindungi daripada segala
bencana dan wabak penyakit.

Pada Sidang Media yang telah
diadakan di Dewan Al-'Afiah,
Kementerian Kesihatan pada 10
Mac lalu, Yang Berhormat Menteri
juga menekankan agar kita
hendaklah bersatu dalam
solidariti bagi menangani wabak
COVID-19 ini dan bukannya
mendiskriminasikan mana-mana
pihak.

''InsyaaAllah, dengan doa dan
tawakal kepada Allah, kita akan
berjaya mengawal penularan
wabak ini. Amin,'' harapan Yang
Berhormat.

Utamakan produktiviti
pekerjaan dalam apa

jua situasi

BANDAR SERI BEGAWAN, Sabtu, 4 April. - Bekerja Dari Rumah
atau Work From Home (WFH) merupakan salah satu langkah terbaik
untuk mengekang penularan wabak COVID-19 yang melanda di
seluruh dunia pada ketika ini.

Sesetengah sektor kerajaan dan swasta mula mencadangkan para
pekerja untuk WFH ini. Secara umumnya, WFH mempunyai pelbagai
kelebihan seperti mempunyai masa yang lebih fleksibel, persekitaran
ruang tempat kerja tenang, keseimbangan antara rumah dengan
pejabat lebih baik iaitu dapat meluangkan lebih banyak masa bersama
keluarga dan tidak perlu terbabit dalam kesesakan lalu lintas.

Namun, tidak dinafikan terdapat beberapa cabaran dan rintangan
turut dihadapi oleh segelintir pekerja tentang bagaimana untuk kekal
produktif dan membahagikan masa ketika berada di rumah, contohnya
masih perlu melakukan dobi, menyediakan hidangan untuk keluarga
dan membersihkan rumah.

Dayang Siti Afiqah binti Haji Adanan, seorang guru yang mengajar
rendah bawah di salah sebuah sekolah swasta ketika ditemui berkata,
antara cabaran yang beliau hadapi ialah keterbatasan kelas dalam
talian bersama murid dari segi perbincangan kerana sebahagian besar
murid belum mahir menggunakan komputer dan bergantung harap
kepada ibu bapa.

Menurut beliau, untuk membuat perbincangan secara berkumpulan
itu agak sukar kerana ada sesetengah murid terpaksa menunggu ibu
bapa atau penjaga untuk pulang ke rumah setelah selesai bekerja
kerana harus difahami juga, bukan semua ibu bapa atau penjaga dapat
bekerja dari rumah. Dalam pada itu, cara alternatif adalah
menyediakan Home Pack Learning (HPL). Selain itu juga,
keterbatasan internet juga menjadi masalah bagi sesetengah murid.

Namun begitu, Siti Afiqah tetap bersetuju dengan pihak kerajaan
kerana pada peringkat permulaan ini memang sukar untuk
dilaksanakan kerana ia adalah peringkat permulaan tetapi
keselamatan, kesihatan dan kesejahteraan anak-anak murid serta
warga sekolah yang lainnya tetap menjadi keutamaan dalam
membendung wabak COVID-19 ini daripada terus menular.

Siti Afiqah turut melahirkan harapan beliau sebagai seorang guru
kepada anak murid ketika Brunei dan seluruh dunia menghadapi
dugaan ini, agar murid dari pelbagai peringkat akan sentiasa fokus dan
peka terhadap pelajaran mereka, selain sentiasa membuat yang terbaik
di samping mengulang kaji pelajaran, meskipun kelas hanya
dijalankan secara dalam talian, ini tidak bermakna murid menjadi lalai
atau kurang semangat untuk belajar, namun anggaplah ia sebagai satu
cabaran untuk menjadi pembakar semangat diri untuk berjaya.

Sementara itu, Dayang Normazlina binti Mohd. Deli berkata, untuk
melaksanakan tugas atau WFH itu ada baik dan juga buruknya.

''Antara kebaikan bekerja dari rumah ialah dapat meluangkan lebih
banyak masa bersama keluarga. Walau bagaimanapun, bekerja di
rumah kadang-kadang boleh terjejas dengan persekitaran contoh,
apabila terdapat kanak-kanak di dalam rumah yang boleh menggugat
fokus bekerja,'' jelasnya.

Namun sebagai pengusaha dalam talian dan bekerja sendiri
terangnya, tiada masalah bagi dirinya untuk membahagikan masa
bersama anak-anak dan fokus terhadap tugasan beliau.

Manakala, Pg. Fairol Rezal Malek Faesal bin Pg. Haji Marali
berkata, beliau yang membuka perniagaan sendiri setelah berhenti
menjadi wartawan, bekerja di rumah memang memberi kelebihan
berbanding bekerja di pejabat terutama di zaman serba canggih ini.

Memang tidak dinafikan memang terdapat kelemahan bekerja di
rumah tetapi jika diberi dedikasi dengan serius, setiap individu akan
dapat melaksanakannya dengan baik dan sempurna yang
sememangnya harus dimanfaatkan oleh setiap pekerja mahupun di
sektor kerajaan atau swasta pada ketika ini.

Setiap orang mempunyai cara berbeza. Apa yang penting kita harus
sentiasa mengutamakan produktiviti dalam apa juga keadaan.

KEMENTERIAN
PERTAHANAN

TAWARAN NO. :
JPPK / LTK /13 / 2020

TAWARAN NO. :
JPPK / LTN / 42 / 2020

KEMENTERIAN
PERTAHANAN

JABATAN KERJA RAYA
KEMENTERIAN PEMBANGUNAN

DIBUKAKAN KEPADA
PEMBORONG-PEMBORONG

YANG BERDAFTAR
DENGAN KEMENTERIAN

PEMBANGUNAN DI DALAM
KELAS : II & III

KATEGORI :
KA01, M03 SAHAJA

TARIKH TUTUP :
5 MEI 2020
(SELASA)

TIDAK LEWAT DARI
JAM 2.00 PETANG

BILANGAN TAWARAN :
JKR / DWS / 002 / 2020

NAMA PROJEK :
KONTREK PENGGAL BAGI

KERJA-KERJA
PEMELIHARAAN SISTEM

PENGEPAM AIR DAN
PEMELIHARAAN TANGKI

AIR BANGUNAN
KEMENTERIAN KEWANGAN

DAN EKONOMI
COMMONWEALTH DRIVE

SELAMA 36 BULAN

YURAN TAWARAN :
BND30.00

(TIDAK DIKEMBALIKAN)

YURAN E -DOKUMEN : -

UNIVERSITI BRUNEI DARUSSALAM

BIL. TAWARAN :
UBD / E8 / 002 / 2020

KETERANGAN :
THE SUPPLY, DELIVERY,

INSTALLATION,
CONFIGURATION, MIGRATION,

TESTING, COMMISSIONING
AND MAINTENANCE OF
LIBRARY MANAGEMENT

SYSTEM (LMS) AND DIGITAL
COLLECTION MANAGEMENT

SYSTEM (DCMS) FOR
UNIVERSITI BRUNEI DARUSSALAM

KOLEJ UNIVERSITI PERGURUAN UGAMA SERI BEGAWAN
KEMENTERIAN HAL EHWAL UGAMA

IKLAN JAWATAN KOSONG

KOLEJ UNIVERSITI PERGURUAN
UGAMA SERI BEGAWAN

KEMENTERIAN HAL EHWAL
UGAMA

NEGARA BRUNEI DARUSSALAM

Syarat-syarat Am :

JABATAN KERJA RAYA
KEMENTERIAN PEMBANGUNAN

DIBUKAKAN KEPADA
PEMBORONG-PEMBORONG

YANG BERDAFTAR
DI DALAM KELAS : V & VI SAHAJA

KATEGORI : [KA01]

TARIKH TUTUP TAWARAN PADA :
21 APRIL 2020 (SELASA)

JAM 2.00 PETANG

BILANGAN :
JKR / DOR / SRC 26 / 2019

NAMA PROJEK :
CADANGAN MEMBAIK PULIH

JALAN TUTONG

YURAN TAWARAN :
BND500.00

(TIDAK DIKEMBALIKAN)

E - DOKUMEN :
TIDAK ADA

TAWARAN
JABATAN DAERAH BRUNEI

DAN MUARA,
KEMENTERIAN HAL EHWAL

DALAM NEGERI,
NEGARA BRUNEI DARUSSALAM

TAWARAN BILANGAN :
JDBM / Q / 17 / 2020

MEMBAIK PULIH TIANG DAN PAK
KONKRIT JAMBATAN UTAMA
KAMPUNG SUNGAI MATAN,

MUKIM KOTA BATU,
NEGARA BRUNEI DARUSSALAM

TARIKH TUTUP :
SELASA, 14 APRIL 2020,

JAM 2.00 PETANG

JABATAN DAERAH BRUNEI DAN MUARA
KEMENTERIAN HAL EHWAL DALAM NEGERI

JABATAN RADIO DAN TELEVISYEN BRUNEI
JABATAN PERDANA MENTERI

NOTIS SEBUT HARGA

TENDER NO. :
RTB / K / 01 / 20-21

PENGGAMBARAN DAN
PENYUNTINGAN

PROGRAM FILLER, 'ASEAN
HANDOVER

CHAIRMANSHIP 2020' BRUNEI
DARUSSALAM

JABATAN PENERBANGAN AWAM
KEMENTERIAN PENGANGKUTAN DAN INFOKOMUNIKASI

JAWATAN KOSONG / IKLAN

MAHKAMAH TINGGI
NEGARA BRUNEI DARUSSALAM

Siaran Akhbar dan Foto : Pasukan Polis Diraja Brunei

SEBANYAK dua ribu lebih tin dan botol minuman keras pelbagai jenama
telah berjaya dirampas.

HASIL dari operasi sekatan jalan raya didapati seorang pemandu tempatan
bersama lima kotak minuman keras.

Siaran Akhbar dan Foto : Biro Kawalan Narkotik

ALAT perkakas yang dipercayai digunakan untuk menghisap dadah.

Cubaan seludup
minuman keras gagal

LIMAU MANIS, Ahad, 5 April.
- Sebanyak dua ribu lebih tin
dan botol minuman keras
pelbagai jenama telah berjaya
dirampas setelah cubaan untuk di
seludup masuk ke negara ini
gagal.

Insiden tersebut berlaku di
kawasan jalan tikus Kampung
Kuala Lurah ketika rondaan
sempadan keanggotaan daripada
Unit Operasi Khas, Pasukan
Simpanan Polis C Kompeni,
Pasukan Polis Diraja Brunei
(PPDB) telah menemukan
sejumlah barangan tegahan
ditinggalkan berselerakan di atas
semak. Turut dijumpai ialah
seorang lelaki yang mencurigakan
di kawasan berkenaan.

Siasatan awal pihak polis
mendapati bahawa lelaki tersebut

merupakan seorang warga
tempatan bernama Jum Ehirul bin
Akob yang berumur 41 tahun dan
dipercayai mempunyai
penglibatan terhadap kegiatan
penyeludupan minuman keras
tersebut.

Suspek berserta barang
rampasan dibawa ke Balai Polis
Limau Manis untuk siasatan
lanjut dan peralihan siasatan akan
diserahkan ke Jabatan Kastam dan
Eksais Diraja (JKED) bagi
tindakan selanjutnya.

PPDB akan sentiasa berusaha
dalam membuat pemantauan,
risikan serta pengesanan terhadap
sebarang kegiatan jenayah di
kawasan-kawasan sempadan
negara ini dalam usaha
menangani jenayah-jenayah
rentas sempadan.

Penemuan barang
tegahan semasa

sekatan jalan raya

BRUNEI MUARA, Ahad, 5
April. - Beberapa buah kawasan
Jalan Utama dan Lebuhraya di
Brunei Muara telah menjadi
lokasi pilihan bagi operasi sekatan
jalan raya yang telah dijalankan
oleh keanggotaan daripada
Jabatan Siasatan dan Kawalan
Lalulintas pada 4 April 2020.

Objektif utama operasi sekatan
dijalankan adalah bagi
memastikan para pengguna jalan
raya sentiasa patuh dan akur
dengan peraturan-peraturan lalu
lintas yang ditetapkan di negara
ini, di samping membentuk serta
memberikan kesedaran kepada
orang ramai akan kepentingan
sikap pemanduan yang berhemah,
sentiasa peka dengan kenderaan
yang dipandu dalam keadaan
yang baik dan selamat untuk

berada di atas jalan raya.
Hasil keseluruhan daripada

operasi sekatan telah menahan
sebuah kenderaan dan
pemandunya semasa pemeriksaan
dijalankan dan mendapati ada
bersamanya lima kotak minuman
keras yang tersimpan di bahagian
bonet belakang kenderaan
berkenaan.

Pemandu merupakan seorang
warga tempatan bernama
Muhammad Asrimin bin Awang
Haji Alim, 30 tahun dan tidak
mempunyai pekerjaan.

Pemandu berserta barang
tegahan dibawa ke Balai Polis
Berakas, Pasukan Polis Diraja
Brunei (PPDB) dan diserahkan
selanjutnya kepada pihak Jabatan
Kastam dan Eksais Diraja (JKED)
bagi siasatan lanjut.

10 ditahan terlibat
penyalagunaan dadah

BANDAR SERI BEGAWAN,
Ahad, 5 April. - Sebagai agensi
utama dalam pembanterasan
aktiviti penyalahgunaan dadah
terkawal di negara ini, Biro
Kawalan Narkotik (BKN) tetap
menjalankan tanggungjawab
mereka, walaupun pada masa
pandemik COVID-19 ini.

Sehubungan itu, BKN berjaya
membuat serbuan ke atas satu
perkumpulan kegiatan aktiviti
penyalahgunaan dadah pada Rabu,
1 April 2020 di sebuah kediaman
di Kampung Selayun 'B'.

Dalam serbuan tersebut, mereka
berjaya menangkap 10 lelaki
berumur dalam lingkungan 17
hingga 43 tahun, di mana dua
daripada mereka adalah warga
asing.

Sementara itu, dua daripada

tangkapan juga adalah mereka
yang gagal untuk melaporkan diri
ke BKN dan telah dihadapkan ke
Mahkamah Majistret, Bandar Seri
Begawan atas kesalahan Seksyen
6(b) Akta Penyalahgunaan Dadah
(APD), Penggal 27 iaitu atas
kesalahan memakan dadah
terkawal.

Hasil daripada serbuan dan
pemeriksaan ke atas tempat
kejadian, mereka menemui
beberapa potongan straw serta
paket-paket plastik berisi ketulan
hablur dipercayai mengandungi
dadah Kelas A jenis Syabu. Antara
barang lain yang turut dirampas
ialah beberapa alat perkakas yang
dipercayai digunakan untuk
menghisap dadah.

Tangkapan tersebut masih di
dalam siasatan di bawah kesalahan

seperti berikut :
• Seksyen 6(a) APD, Penggal 27

iaitu atas kesalahan memiliki
dadah terkawal yang membawa
hukuman penjara sehingga tempoh
10 tahun atau denda sebanyak
BND20,000 atau kedua-duanya;

• Seksyen 6(b) APD, Penggal 27
iaitu atas kesalahan memakan
dadah terkawal yang boleh
membawa hukuman penjara
sehingga tempoh 10 tahun atau
denda sebanyak BND20,000 atau
kedua-duanya; dan

• Seksyen 7 APD, Penggal 27
iaitu atas kesalahan memiliki alat
perkakas yang digunakan untuk
memakan dadah terkawal yang
boleh membawa hukuman penjara
sehingga tempoh tiga tahun atau
denda sebanyak BND10,000 atau
kedua-duanya.

BKN ingin mengingatkan
bahawa adalah menjadi satu
kesalahan di bawah APD, Penggal
27, jika terlibat dengan apa jua
bentuk aktiviti berhubung dengan
penyalahgunaan dan pengedaran
dadah terkawal.

Di samping itu, perkumpulan
tersebut juga jelas tidak
mengendahkan arahan
Kementerian Kesihatan dalam
usaha membendung penularan
wabak COVID-19 yang mana
boleh membahayakan diri sendiri,
keluarga, masyarakat dan juga
kesejahteraan dan keselamatan
negara.

Sebarang maklumat yang
mencurigakan berhubung dengan
kegiatan penyalahgunaan dadah,
bolehlah menghubungi talian +673
2448877 (pada waktu pejabat
sahaja), Hotline +673 8777444
(selepas waktu pejabat) atau e-mel
ke ncb@narcotics.gov.bn.

COVID-19 : Sumbangan kepada

orang asli diberikan berperingkat

TOK Batin Orang Asli suku Semaq
Beri, Rosli Desoh memakai penutup
hidung dan mulut sebagai langkah
membendung penularan COVID-19
ketika ditemui pada misi bantuan
Tabung Musa'adah COVID-19
Jabatan Kemajuan Islam Malaysia
(JAKIM) di Perkampungan Orang
Asli Sungai Berua, hari ini.
Orang Asli di perkampungan
tersebut patuh dengan saranan
kerajaan agar duduk di rumah dan
mereka tidak lagi ke hutan bagi
mencari hasil hutan seperti sebelum
ini sebagai langkah membendung
penularan COVID-19.© BERNAMA

COVID-19 : Angka
korban di Indonesia

cecah 198, pemerintah
kekal arahan pembatasan

sosial
JAKARTA, 5 April. -
Pemerintah Indonesia tidak
mengenakan larangan keluar
rumah bagi menangani
pandemik COVID-19 namun
kekal menekankan pembatasan
sosial berskala besar (PSBB)
dalam semua aspek aktiviti
masyarakat untuk mencegah
penularan virus itu.

Ketika jumlah kematian
akibat virus itu meningkat
kepada 198 kes, rakyat
Indonesia masih bebas keluar
rumah namun mereka perlu
mematuhi arahan PSBB selain
memberi penekanan berkaitan
penjagaan kebersihan diri dan
kesihatan.

Jurucakap Pemerintah
Indonesia berkaitan COVID-19
Achmad Yurianto berkata tujuh
lagi kematian dicatat dalam
tempoh 24 jam, menjadikan
jumlah setakat ini ialah 198,
manakala kes positif bagi
tempoh 12 tengah hari semalam
sehingga 12 tengah hari ini
meningkat kepada 2, 273.

"Mulai hari ini, pemerintah
juga menasihatkan seluruh

rakyat Indonesia memakai
penutup muka kain, yang
maksimum 4 jam digunakan
sebelum dicuci untuk kegunaan
semula," katanya.

Pada 31 Mac lepas, Presiden
Indonesia Joko Widodo
menetapkan bahawa Indonesia
berstatus darurat atau kecemasan
kesihatan susulan penularan
wabak COVID-19 dan
memerintahkan pelaksanaan
PSBB. Jakarta masih menjadi
provinsi tertinggi mencatat
kematian akibat COVID-19 iaitu
sebanyak 95 kes.

Sekalipun tiada larangan
keluar rumah, Jakarta kini 'sepi'
berikutan beberapa langkah yang
dilakukan secara berperingkat
sejak 16 Mac lepas seperti
penutupan sekolah, tempat
ibadat, pusat pelancongan, pusat
hiburan selain arahan bekerja
dari rumah bagi sektor tidak
kritikal, larangan berhimpun atau
berkumpul dalam skala besar,
pembatasan penggunaan
pengangkutan awam serta
kempen 'duduk di rumah aja'. --
BERNAMA

COVID-19: Kes seluruh dunia
melebihi 1.2 juta, lebih banyak

daerah di Wuhan diklasifikasikan
berisiko rendah

BEIJING, 5 April. - Dunia kini
berdepan ancaman COVID-19,
penyakit yang sebelum ini tidak
diketahui puncanya, tetapi sudah
merebak ke lebih 200 negara dan
rantau.

Di WASHINGTON, agensi
berita Xinhua melaporkan, jumlah
kes COVID-19 sudah melebihi 1.2
juta, berdasarkan data dikumpul
Johns Hopkins University pada
Sabtu.

Di TOKYO, Kementeiran
Kesihatan dan Kerajaan Tempatan
Jepun pada Ahad berkata, kes
jangkitan COVID-19 di seluruh
negara sehingga jam 10.30 pagi
waktu tempatan sebanyak 3,506
meningkat 367 kes berbanding hari
sebelumnya.

Jumlah kematian akibat virus
maut itu setakat ini kekal 96 orang,
menurut kementerian yang turut
memasukkan data kes di atas kapal
persiaran Diamond Princess, kini
dikuarantin di Yokohama, dekat
Tokyo.

Di WUHAN, sebuah lagi daerah
di bandar yang terjejas teruk
akibat COVID-19, kini
diisytiharkan sebagai kawasan
berisiko rendah, menurut ibu
pejabat pusat kawalan dan
pencegahan wabak wilayah.

Ini menjadikan jumlah kawasan
berisiko rendah di Wuhan
sebanyak sembilan daripada 13

daerah.
Empat daerah lain

diklasifikasikan sebagai berisiko
sederhana, menurut ibu pejabat
itu.

Di BEIJING, pihak berkuasa
kesihatan China pada Ahad
berkata, ia menerima laporan 30
kes baharu COVID-19 di tanah
besar China dengan 25
daripadanya kes import.

Lima kes domestik baharu
dilaporkan di Wilayah Guandong.

Juga pada Sabtu, tiga kematian,
semua di Wilayah Hubei dan 11
lagi kes disyaki dilaporkan,
kesemuanya kes import.

Menurut Suruhanjaya itu, 213
orang dibenarkan keluar hospital
manakala jumlah kes kritikal susut
36 kes menjadikan jumlah semasa
295.

Di BRUSSELS, Sepanyol
mengesahkan 124,736 kes pada
Sabtu mengatasi Itali yang
merekodkan 124,632 kes.

Sepanyol negara yang
mencatatkan kes paling banyak di
Eropah dan kedua tertinggi di
dunia selepas Amerika Syarikat.

Berdasarkan data Johns Hopkins
University, Amerika kini
mempunyai lebih 300,000 kes
positif.

Di ROM pula, wabak
COVID-19 sudah mengorbankan
lebih 15,000 orang di Itali yang

kini menguatkuasakan perintah
kawalan pergerakan sepenuhnya,
menurut data Jabatan Pertahanan
Awam negara itu.

Pada sidang akhbar, Ketua
Jabatan Pertahanan Awam, Angelo
Borrelli mengesahkan 2,886 kes
aktif baharu dilaporkan
menjadikan keseluruhan kes
sebanyak 88,274.

Di SAN FRANCISCO,
Persatuan Jururawat Unit Rawatan
Rapi Amerika (AACN) mendesak
kerajaan dan orang awam
mengambil tindakan segera
menyediakan bekalan
peralatan perlindungan perubatan
peribadi.

Persatuan itu memberi amaran,
lebih banyak angka korban akan
dicatatkan andai bekalan seperti
pakaian perlindungan diri (PPE),
ventilator dan topeng muka
dan sebagainya, tidak dibekalkan
dengan segera.

Di QUITO, Kementerian
Kesihatan Awam Ecuador pada
Sabtu melaporkan jumlah terbaru
kes COVID-19 di negara itu
sebanyak 3,465, dengan 172
kematian.

Naib Menteri Kesihatan, Ernesto
Carrasco menyatakan, dalam
tempoh 24 jam lalu, sebanyak 97
kes baharu dilaporkan dengan 27
kematian dicatatkan.
-- BERNAMA

Berniaga dalam talian, pasarkan di kawasan kejiranan cara
terbaik 'Cari Makan' semasa PKP

SHAH ALAM, 5 April. - Peniaga
yang terjejas akibat pembatalan
bazar Ramadan di Selangor bagi
mengekang penularan COVID-19
dinasihatkan mengambil langkah
proaktif dalam memastikan
mereka masih boleh 'mencari
makan' sepanjang tempoh
berkenaan.

Ketua Pegawai Eksekutif
Akademi Usahawan Mikro Sdn
Bhd Abd Azharee Abdul Wahid
berkata di kala negara sedang
menguatkuasakan Perintah
Kawalan Pergerakan (PKP),
berniaga secara dalam talian di

kawasan kejiranan merupakan
kaedah yang paling sesuai.

Melalui kaedah itu, peniaga
dapat memastikan bahawa
barangan, terutama makanan untuk
juadah berbuka, yang dipesan
oleh pelanggan sampai dengan
cepat.

"Masa PKP ini, cuba fokuskan
pelanggan kita daripada kalangan
mereka yang tinggal berhampiran
dengan kita, jika kita duduk di flat
atau pangsapuri, pasarkan ia dalam
kalangan penduduk flat atau
pangsapuri itu, jika kawasan taman
perumahan, pasarkan kepada

penduduk taman itu.
Perkara ini penting kerana

semasa tempoh perintah ini,
kita tidak boleh bergerak jauh dan
jika usahawan ini menumpukan
untuk memasarkan barangan
jualan mereka di kawasan
kejiranan sendiri, saya percaya
mereka boleh mendapat
keuntungan," katanya.

Abd Azharee berkata demikian
semasa menjadi seorang daripada
panel program temu bual Santai
Ahad anjuran Institut Darul Ehsan
yang disiarkan secara langsung di
laman sosial.

Turut menjadi panel dalam
program berkenaan Senator Dr
Yaakob Sapari.

Sementara itu, Yaakob
menyarankan agar kerajaan negeri
menambah peruntukan kepada
Ahli Dewan Undangan Negeri
(ADUN) bagi membolehkan
mereka membantu petani yang
terjejas akibat PKP.

Beliau berkata ADUN boleh
menggunakan peruntukan
tambahan itu bagi membeli hasil
pertanian yang berdepan masalah
untuk dipasarkan.

"ADUN boleh membeli hasil

pertanian ini secara pukal dan
kemudian menyalurkannya kepada
orang ramai yang memerlukan di
kawasan mereka, dengan cara ini
petani akan mendapat pulangan
daripada hasil tanaman mereka dan
orang yang kurang berkemampuan
dapat menikmati hasil tanaman
seperti buah-buahan serta
sayur-sayuran segar," katanya.

Yaakob berkata dengan cara itu
juga, petani dapat meneruskan
kerja bertani mereka bagi
memastikan sumber makanan
negara tidak terputus.

-- BERNAMA

HULU TERENGGANU, 5 April.
- Sumbangan dan bantuan kepada
masyarakat Orang Asli yang turut
terkesan susulan pelaksanaan
Perintah Kawalan Pergerakan
(PKP) bagi mengekang penularan
jangkitan COVID-19, akan
dilakukan secara berperingkat.

Menteri di Jabatan Perdana
Menteri (Hal Ehwal Agama)
Senator Datuk Dr Zulkifli
Mohamad Al-Bakri berkata,
pihaknya melalui Jabatan
Kemajuan Islam Malaysia (Jakim)
akan sedaya upaya memastikan
tiada Orang Asli tercicir, daripada
menerima sumbangan melalui
Tabung Musa’adah COVID-19
Jakim.

''Usaha untuk menyampaikan
sumbangan ini dilakukan dari
semasa ke semasa, dan sepantas
mungkin. Hasrat kita adalah untuk
memastikan isu kekurangan
bekalan makanan kepada

masyarakat ini, sepanjang PKP
tidak timbul.

'Kita beri sumbangan mengikut
rumah. Kalau mana-mana tok
batin beritahu ada (penghuni)
rumah itu tidak dapat kerana
mungkin terlepas pandang, jangan
risau, kerana pihak Jakim akan
segera sampaikan bantuan,''
katanya kepada pemberita selepas
majlis penyampaian Misi
Sumbangan Tabung Musa'adah
COVID-19 Jakim, di
Perkampungan Orang Asli Sungai
Berua, di sini hari ini.

Pada majlis itu, Zulkifli
menyerahkan sumbangan wang
tunai dan bekalan makanan
daripada tabung berkenaan,
kepada 124 keluarga di
perkampungan tersebut.

Terengganu merupakan lokasi
keempat penyerahan bantuan itu
selepas Perak, Pahang dan
Kelantan.

Zulkifli berkata, penyampaian
sumbangan Tabung Musa’adah
COVID-19 Jakim kepada
masyarakat Orang Asli,
diselaraskan oleh jabatan itu
melalui 244 orang Penggerak
Masyarakat Orang Asli (PMOA),
yang akan menyantuni masyarakat
itu di sembilan negeri di
Semenanjung.

''Sumbangan ini merupakan
hasrat dan amanah masyarakat,
yang perlu diagihkan kepada
golongan yang benar-benar
memerlukan, tanpa mengira
agama,'' katanya.

Sementara itu, Pengerusi Majlis

Pengurusan Komuniti Kampung
Sungai Berua Alias Pelong
berkata, setakat ini semua
penduduk kampung memahami
dan mematuhi PKP, yang kini
memasuki fasa kedua.

Beliau berkata,
Jabatan Kemajuan Orang Asli
(JAKOA) turut mengambil
pelbagai inisiatif, menyampaikan
maklumat berhubung PKP dan
ancaman penularan jangkitan
COVID-19.

''Cuma semasa mula-mula PKP
dilaksana sebelum ini, ada
penduduk kampung yang masuk ke
hutan mencari hasil seperti rotan.
Tetapi kita sudah panggil mereka
balik. Kini semua penduduk
berada di rumah masing-masing,''
katanya. -- BERNAMA

YANG Berhormat Menteri Hal Ehwal Dalam Negeri ketika menerima sumbangan seperti sarung tangan dan topeng muka daripada syarikat
korporat dari Republik Rakyat China dan seterusnya diserahkan kepada Yang Berhormat Menteri Kesihatan.

BERAKAS, Sabtu, 4 April. - Menteri Hal
Ehwal Dalam Negeri, Yang Berhormat
Pehin Orang Kaya Seri Kerna Dato Seri
Setia (Dr.) Haji Awang Abu Bakar bin Haji
Apong menyerahkan sumbangan berupa
peralatan-peralatan perubatan dan
perlindungan diri yang didermakan oleh
agensi kerajaan juga beberapa syarikat
korporat dari Republik Rakyat China
kepada Menteri Kesihatan, Yang
Berhormat Dato Seri Setia Dr. Awang Haji
Md. Isham bin Haji Jaafar.

Majlis penyerahan sumbangan diadakan
di Bangunan Kementerian Kesihatan,
Berakas, di sini.

Antara barangan yang disumbangkan,
sebanyak 30,000 unit topeng muka (mask)
daripada Foreign Affairs Office of Nanjing
Municipal People's Government; 20,000
unit topeng muka, 10,000 sarung tangan
(gloves) dan 1,000 unit protective clothing
daripada Nanjing Chemical Construction
Co. Ltd. dan NJNCC (B) Sdn. Bhd.; 5,000
unit topeng muka (mask) yang daripada

China State Construction; juga 10,000 unit
topeng muka (mask) daripada China State
Construction Engineering Corp. Ltd.

Barangan dan keperluan yang disalurkan
adalah bagi kegunaan pesakit juga petugas
perubatan yang diharap akan dapat
membantu Kementerian Kesihatan
melaksanakan tugas hariannya dalam
pengurusan menangani penularan
jangkitan wabak COVID-19 di Negara
Brunei Darussalam.

Selain untuk menjaga keselamatan dan
kesejahteraan petugas yang berada di
barisan hadapan, iaitu non-medical yang
bekerjasama dengan Kementerian
Kesihatan dalam beberapa operasi bagi

mencegah penularan jangkitan wabak
COVID-19 di negara ini.

Kementerian Hal Ehwal Dalam Negeri
(KHEDN) bagi pihak Kerajaan Kebawah
Duli Yang Maha Mulia Paduka Seri
Baginda Sultan dan Yang Di-Pertuan
Negara Brunei Darussalam mengucapkan
setinggi-tinggi penghargaan kepada
penderma-penderma yang terdiri daripada
agensi kerajaan dan beberapa syarikat
korporat dari Republik Rakyat China
berkenaan yang memberikan sumbangan
ikhlas bagi sama-sama membantu
langkah-langkah pencegahan penularan
jangkitan wabak COVID-19 di Negara
Brunei Darussalam.

Hubungan persahabatan di antara Bandar
Seri Begawan bersama Nanjing, Republik
Rakyat China dapat dipertingkatkan sejak
tahun 2011, apabila kedua-dua bandar raya
ini menjalin hubungan sister-city setelah
menandatangani 'Memorandum of
Understanding for Establishing Sister
Cities between Bandar Seri Begawan,
Brunei Darussalam and Nanjing, People's
Republic of China' yang ditandatangani di
hadapan majlis Kebawah DYMM Paduka
Seri Baginda Sultan dan Yang Di-Pertuan
Negara Brunei Darussalam dan Premier of
State Council, Republik Rakyat China,
Tuan Yang Terutama Wen Jiabao pada 21
November 2011.

Juga hadir pada majlis penyerahan
tersebut, Duta Besar Istimewa dan Mutlak
Republik Rakyat China ke Negara Brunei
Darussalam, Puan Yang Terutama Yu
Hong; Puan Lim HII Tuan sebagai wakil
Nanjing Chemical Construction Co. Ltd.
dan NJNCC (B) Sdn. Bhd.; Goh Hee Kuang
dari China State Construction; Shan Tzi
Gang dan Jin Chunshang dari China State
Construction Engineering Corp. Ltd.; juga
Setiausaha-setiausaha Tetap dan
Timbalan-timbalan Setiausaha Tetap
daripada KHEDN dan Kementerian
Kesihatan.

Siaran Akhbar dan Foto : Kementerian Kesihatan
BANDAR SERI BEGAWAN, Sabtu, 4 April. -
Kementerian Kesihatan hari ini menerima sumbangan
daripada beberapa buah syarikat.

Penyumbang tersebut ialah Aifa Sdn. Bhd. dengan
sumbangan berupa AIFA Air Purifier, Aifa Ionic Air
Purifier dan AIFA Water Dispenser di mana kesemua
sumbangan sebanyak 10 unit yang disampaikan oleh
Pengarah Urusan Aifa Sdn. Bhd., Dr. Lau Sie Chuong.
Ini diikuti dengan sumbangan daripada Ezy Printing
Service & Trading Sdn. Bhd. berupa 6,000 keping
Surgical Face Mask dan disampaikan oleh Pengarah
Urusannya, Dato Gilbert Tiong. Sumbangan
seterusnya daripada Fu Zhou Shiyyi Association
berupa AICARE Infrared Thermometer sebanyak 155
unit dan disampaikan oleh Presiden Persatuan
tersebut, Mr. Jackson Ting. Sumbangan seterusnya
daripada Happy Star Trading berupa Hetaida Non dan
disampaikan oleh wakil mereka. Sementara itu juga,
turut menyumbang ialah Hamilton Groups berupa 100
carton Clorox (4L) yang disampaikan oleh wakilnya.
Juga memberikan sumbangan ialah New Village
Mutual Aid Association Seria and Chinese
Engineering Association berupa 581 helai Surgical
Mask dan sumbangan disampaikan oleh Pengerusi
Persatuan tersebut.

Kesemua sumbangan tersebut diterima oleh
Timbalan Setiausaha Tetap (Dasar dan Pengurusan)

Kementerian Kesihatan, Haji Maswadi bin Haji
Mohsin bertempat di Pusat Promosi Kesihatan, di
sini.

Sementara itu, juga turut memberikan sumbangan
ialah Zulkader & Company berupa cek berjumlah
BND5,000 yang disampaikan oleh wakil mereka,
Ohammad Ashmeer. Diikuti seterusnya sumbangan
daripada Pizza Hut Brunei berupa cek berjumlah
BND5,000 dan disampaikan oleh Pengurus
Pemasaran mereka, Nur Faizah binti Ja'afar dan juga
sumbangan daripada Syarikat Seri Ghanimi
Contractor Sdn. Bhd. berupa cek berjumlah
BND5,000 dan disampaikan oleh Pengurusnya, Haji
Hadanan bin Haji Yahya. Kesemua sumbangan
tersebut diterima oleh Pemangku Penolong Pengarah
Kemajuan Projek, Kementerian Kesihatan, Awang
Md. Shahrin bin Haji Sharbini yang berlangsung di
Dewan Al-'Afiah, Kementerian Kesihatan.

Sumbangan-sumbangan tersebut adalah sebagai
Tanggungjawab Sosial Korporat (Corporate Social
Responsibilty) dan sumbangan ihsan dari pihak-pihak
penderma dalam membantu pihak Kerajaan Kebawah
Duli Yang Maha Mulia Baginda Sultan dan Yang
Di-Pertuan Negara Brunei Darussalam, khususnya
Kementerian Kesihatan dalam sama-sama menangani
dan membendung penularan jangkitan wabak
COVID-19 di Negara Brunei Darussalam.

Berita dan Foto : Ak. Syi'aruddin Pg. Dauddin

NASIONAL

TIMBALAN Setiausaha Tetap (Dasar dan Pengurusan), Kementerian
Kesihatan menerima sumbangan AIFA Air Purifier, Aifa Ionic Air Purifier dan
AIFA Water Dispenser dari Aifa Sdn. Bhd. yang disampaikan oleh Pengarah
Urusan Aifa Sdn. Bhd., Dr. Lau Sie Chuong.

